
Proposta għal 

REGOLAMENT TAL-KUNSILL 

dwar il-metodi u l-proċedura għat-tqegħid għad-dispożizzjoni tar-riżorsi proprji bbażati 

fuq l-Iskema għall-Iskambju ta’ Kwoti tal-Emissjonijiet, fuq il-Mekkaniżmu ta’ 

Aġġustament tal-Karbonju fil-Fruntieri u fuq il-profitti riallokati u dwar il-miżuri biex 

jiġu ssodisfati r-rekwiżiti tal-flus kontanti 

 

“ 糾 
 



 

MT 1  MT 

MEMORANDUM TA’ SPJEGAZZJONI 

 

KUNTEST TAL-PROPOSTA 

Raġunijiet u objettivi tal-proposta 

Il-proposta għall-emenda tad-Deċiżjoni dwar ir-Riżorsi Proprji 2020/20531 adottata fit-

22 ta’ Diċembru 20212 iżżid tliet riżorsi proprji ġodda mal-baġit tal-UE. Dawn ir-riżorsi 

proprji ġodda proposti se jkunu bbażati fuq l-Iskema tal-UE għall-Iskambju ta’ Kwoti tal-

Emissjonijiet għal kwoti ta’ emissjonijiet tal-gassijiet serra, il-Mekkaniżmu ta’ Aġġustament 

tal-Karbonju fil-Fruntieri u jinkludu kontribuzzjoni nazzjonali għall-baġit tal-UE bbażata fuq 

is-sehem ta’ profitti residwi ta’ intrapriżi multinazzjonali, kif riallokati lill-Istati Membri 

skont id-Direttiva tal-Kunsill dwar l-implimentazzjoni tal-ftehim globali dwar ir-

riallokazzjoni tad-drittijiet ta’ tassazzjoni, li l-Kummissjoni se tressaq matul l-2022 (“profitti 

riallokati”).   

Din il-proposta żżid l-arranġamenti prattiċi, il-miżuri proporzjonati u meħtieġa ta’ kontroll, 

superviżjoni u rieżami għar-riżorsi proprji ġodda addizzjonali proposti fid-Deċiżjoni 

emendata dwar ir-Riżorsi Proprji. Hija kkomplementata, f’konformità mal-Artikolu 311(4) 

tat-Trattat dwar il-Funzjonament tal-Unjoni Ewropea, b’regolamenti li jiddeterminaw il-

kontroll u s-superviżjoni tar-riżorsi proprji.  

Id-dispożizzjonijiet dwar it-tqegħid għad-dispożizzjoni tar-riżorsi proprji kollha għandhom 

jingħaqdu ladarba jintlaħaq il-ftehim dwar dan ir-Regolament sabiex tiġi evitata l-eżistenza 

parallela ta’ diversi regolamenti ta’ tqegħid għad-dispożizzjoni, u biex tiġi żgurata l-koerenza 

ġuridika f’konformità mal-aġenda tal-Unjoni għal Regolamentazzjoni Aħjar. 

Konsistenza mad-dispożizzjonijiet eżistenti fil-qasam ta’ politika 

Il-bażi ġuridika tar-Regolament hija bbażata fuq l-Artikolu 322(2) tat-Trattat dwar il-

Funzjonament tal-Unjoni Ewropea. Issir referenza għaliha ulterjorment fl-Artikolu 9 tad-

Deċiżjoni dwar ir-Riżorsi Proprji (id-Deċiżjoni (UE, Euratom) 2020/2053). Din 

tikkomplementa r-Regolament dwar it-Tqegħid għad-Dispożizzjoni (UE, Euratom) 

Nru 609/2014 għar-Riżorsi Proprji Tradizzjonali, ir-Riżorsi Proprji bbażati fuq it-Taxxa fuq 

il-Valur Miżjud u l-Introjtu Nazzjonali Gross3 u r-Regolament dwar it-Tqegħid għad-

Dispożizzjoni għall-plastik, ir-Regolament (UE, Euratom) 2021/7704. Fl-aħħar nett, hija 

                                                 
1 Id-Deċiżjoni tal-Kunsill (UE, Euratom) 2020/2053 tal-14 ta’ Diċembru 2020 dwar is-sistema tar-riżorsi 

proprji tal-Unjoni Ewropea u li tħassar id-Deċiżjoni 2014/335/UE, Euratom, (ĠU L 424, 15.12.2020, 

p. 1-10) 
2 COM(2021) 570. 
3 Ir-Regolament tal-Kunsill (UE, Euratom) Nru 609/2014 tas-26 ta’ Mejju 2014 dwar il-metodi u l-

proċedura li jintużaw biex jitqiegħdu għad-dispożizzjoni r-riżorsi proprji tradizzjonali, dawk ibbażati 

fuq il-VAT u dawk ibbażati fuq l-ING u dwar il-miżuri li jissodisfaw il-ħtiġijiet fi flus kontanti, 

(ĠU L 168, 7.6.2014, p. 39-52). 
4 Ir-Regolament tal-Kunsill (UE, Euratom) 2021/770 tat-30 ta’ April 2021 dwar il-kalkolu tar-riżorsa 

proprja bbażata fuq l-iskart tal-plastik mill-imballaġġ li mhux qed jiġi riċiklat, dwar il-metodi u l-

proċedura li jintużaw biex titqiegħed għad-dispożizzjoni dik ir-riżorsa proprja, fuq il-miżuri li 

jissodisfaw il-ħtiġijiet fi flus kontanti, u fuq ċerti aspetti tar-riżorsa proprja bbażata fuq id-dħul 

nazzjonali gross (ĠU L 165, 11.5.2021, p. 15-24). 



 

MT 2  MT 

konnessa mar-Regolament li jistabbilixxi miżuri ta’ implimentazzjoni għas-sistema tar-

Riżorsi Proprji, ir-Regolament attwali (UE, Euratom) Nru 768/2021 kif emendat5. 

Konsistenza ma’ politiki oħra tal-Unjoni 

Minħabba n-natura tar-riżorsi proprji, il-ġestjoni tagħhom tiddependi fuq l-applikazzjoni 

korretta ta’ politiki oħrajn tal-Unjoni:  

(1) Ir-Riżorsi Proprji Tradizzjonali huma marbuta mal-unjoni doganali; 

(2) Ir-riżorsa proprja bbażata fuq it-Taxxa fuq il-Valur Miżjud hija marbuta mas-

suq intern;  

(3) Ir-riżorsi proprji bbażati fuq l-Iskema tal-UE għall-Iskambju ta’ Kwoti tal-

Emissjonijiet u fuq il-Mekkaniżmu ta’ Aġġustament tal-Karbonju fil-Fruntieri 

u l-Iskart mill-imballaġġ tal-plastik huma marbuta ma’ politiki dwar l-ambjent 

u l-azzjoni klimatika; 

(4) Ir-Riżorsi Proprji bbażati fuq il-profitti riallokati se jkunu marbuta mas-suq 

intern ladarba jiġu trasposti fid-dritt tal-Unjoni. 

BAŻI ĠURIDIKA, SUSSIDJARJETÀ U PROPORZJONALITÀ 

Bażi ġuridika 

Il-bażi ġuridika għal din il-proposta hija l-Artikolu 322(2) TFUE.  

• Sussidjarjetà (għall-kompetenza mhux esklużiva)  

Mhux applikabbli.  

• Proporzjonalità 

L-ambitu tal-proposta huwa li tissaħħaħ il-prevedibbiltà għall-Istati Membri meta jagħmlu 

riżorsi proprji disponibbli għall-baġit tal-UE u biex jippromulgaw proċeduri għas-soluzzjoni 

tat-tilwim. Il-proposta hija konsistenti mal-prinċipju tal-proporzjonalità minħabba li ma tmurx 

lil hinn minn dak li huwa meħtieġ u hija proporzjonata biex jintlaħaq dan l-objettiv b’mod 

sodisfaċenti.  

• Għażla tal-istrument 

L-Artikolu 322(2) TFUE ma jispeċifikax l-istrument li għandu jintuża6. Madankollu, l-

Artikolu 9(3) tad-Deċiżjoni tal-Kunsill (UE, Euratom) 2020/2053 jirrikjedi li l-Istati Membri 

jagħmlu r-riżorsi disponibbli għall-Kummissjoni “f’konformità mar-regolamenti” adottati 

skont l-Artikolu 322(2) tat-TFUE. Barra minn hekk, ir-Regolament (UE, Euratom) 

Nru 609/2014 għar-Riżorsi Proprji Tradizzjonali u r-Riżorsi Proprji bbażati fuq it-Taxxa fuq 

                                                 
5 Ir-Regolament tal-Kunsill (UE, Euratom) Nru 2021/768 tat-30 ta’ April 2021 li jistabbilixxi miżuri ta’ 

implimentazzjoni għas-sistema tar-riżorsi proprji tal-Unjoni Ewropea 
6 “Il-Kunsill, li jaġixxi fuq proposta tal-Kummissjoni u wara li jkun ikkonsulta l-Parlament Ewropew u l-

Qorti tal-Awdituri, għandu jiffissa l-modalità u jistabbilixxi l-proċeduri dwar kif id-dħul mill-estimi kif 

previsti fl-arranġamenti li għandhom x’jaqsmu mar-riżorsi tal-Unjoni jkun disponibbli għall-

Kummissjoni, u jiddetermina l-miżuri li għandhom jiġu applikati, jekk meħtieġa, sabiex jiġu indirizzati 

l-bżonnijiet finanzjarji.”  

il-Valur Miżjud u l-Introjtu Nazzjonali Gross7; u (ii) r-Regolament dwar it-Tqegħid għad-

Dispożizzjoni tar-Riżorsi Proprji l-ġodda abbażi tal-iskart mill-imballaġġ tal-

Plastik 770/20218 ħadu l-forma ta’ regolamenti.  

KONTENUT TAL-PROPOSTA 

Il-proposta tal-Kummissjoni tista’ titqassar kif ġej: 

Kapitolu I “Dispożizzjonijiet Ġenerali” 

L-Artikolu 2 tal-proposta, “Konservazzjoni tad-dokumenti ta’ sostenn”: id-dispożizzjonijiet 

jirreplikaw dawk skont l-Artikolu 3 tar-Regolament (UE, Euratom) Nru 609/2014, li 

jiddifferenzjaw bejn id-dispożizzjonijiet għar-riżorsi proprji bbażati fuq l-Iskema tal-UE 

għall-Iskambju ta’ Kwoti tal-Emissjonijiet, u dispożizzjonijiet għar-riżorsi proprji bbażati fuq 

il-Mekkaniżmu ta’ Aġġustament tal-Karbonju fil-Fruntieri u r-riżorsi proprji bbażati fuq 

profitti riallokati.  

L-Artikolu 3 tal-proposta, “Kooperazzjoni amministrattiva” jirrifletti l-Artikolu 4 tar-

Regolament (UE, Euratom) Nru 609/2014. 

L-Artikolu 4 tal-proposta, “L-effetti fuq Riżorsi Proprji bbażati fuq id-Dħul Nazzjonali 

Gross”, jiżgura l-karattru residwu tar-riżorsa proprja abbażi tal-introjtu nazzjonali gross. Dan 

jikkomplementa l-Artikolu 5 tar-Regolament (UE, Euratom) Nru 609/2014 billi jiddikjara li l-

ammont ta’ riżorsa proprja abbażi tal-introjtu nazzjonali gross se jiġi kkalkolat wara li jiżdied 

id-dħul li jirriżulta mir-riżorsi proprji l-oħrajn kollha, diġà eżistenti u ġodda. Dan jiżgura 

wkoll li t-tnaqqis gross mogħti fid-Deċiżjoni dwar ir-Riżorsi Proprji, kif emendata, jitqies 

għall-entrata fil-kontijiet u għat-tqegħid għad-dispożizzjoni tar-riżorsa proprja abbażi tal-

introjtu nazzjonali gross. 

Kapitolu II ““Kontabbiltà għar-Riżorsi Proprji” 

” 

L-Artikolu 5 tal-proposta, “entrata fil-kontijiet u r-rappurtar” jirrifletti l-Artikolu 6 tar-

Regolament (UE, Euratom) Nru 609/2014, jadattah għall-ħtiġijiet tar-riżorsi proprji l-ġodda. 

L-Artikolu 6 tal-proposta, “Korrezzjonijiet tal-kontabbiltà għar-Riżorsi Proprji bbażati fuq l-

Iskema għall-Iskema tal-UE għall-Iskambju ta’ Kwoti tal-Emissjonijiet”, jirrifletti l-

Artikolu 7 tar-Regolament (UE, Euratom) Nru 609/2014, li jadatta din ir-riżorsa proprja għal 

dak li huwa stabbilit hemmhekk għar-Riżorsi Proprji Tradizzjonali, peress li ż-żewġ riżorsi 

proprji għandhom natura simili. 

                                                 
7 Ir-Regolament tal-Kunsill (UE, Euratom) Nru 609/2014 tas-26 ta’ Mejju 2014 dwar il-metodi u l-

proċedura li jintużaw biex jitqiegħdu għad-dispożizzjoni r-riżorsi proprji tradizzjonali, dawk ibbażati 

fuq il-VAT u dawk ibbażati fuq l-ING u dwar il-miżuri li jissodisfaw il-ħtiġijiet fi flus kontanti, 

(ĠU L 168, 7.6.2014, p. 39). 
8 Ir-Regolament tal-Kunsill (UE, Euratom) 2021/770 tat-30 ta’ April 2021 dwar il-kalkolu tar-riżorsa 

proprja bbażata fuq l-iskart tal-plastik mill-imballaġġ li mhux qed jiġi riċiklat, dwar il-metodi u l-

proċedura li jintużaw biex titqiegħed għad-dispożizzjoni dik ir-riżorsa proprja, fuq il-miżuri li 

jissodisfaw il-ħtiġijiet fi flus kontanti, u fuq ċerti aspetti tar-riżorsa proprja bbażata fuq id-dħul 

nazzjonali gross (ĠU L 165, 11.5.2021, p. 15). 

Kapitolu III “Kalkolu tar-Riżorsi Proprji” 

L-Artikoli 7, 8 u 9 ikopru l-metodi ta’ kalkolu tar-riżorsi proprji bbażati fuq l-iskambju ta’ 

kwoti tal-emissjonijiet, il-Mekkaniżmu ta’ Aġġustament tal-Karbonju fil-Fruntieri u l-profitti 

riallokati.  

Kapitolu IV “Disponibbiltà tar-Riżorsi Proprji” 

L-Artikolu 10 tal-proposta “It-teżor u l-arranġamenti tal-kontabbiltà” jirreferi għall-Artikolu 9 

tar-Regolament (UE, Euratom) Nru 609/2014. 

L-Artikoli 11 u 12 jindirizzaw it-tqegħid għad-dispożizzjoni tar-riżorsa proprja tal-Iskema tal-

UE għall-Iskambju ta’ Kwoti tal-Emissjonijiet. L-Artikoli 13 u 14 ikopru t-tqegħid għad-

dispożizzjoni tar-riżorsa proprja tal-Mekkaniżmu ta’ Aġġustament tal-Karbonju fil-Fruntieri. 

L-Artikoli 15 u 16 ikopru t-tqegħid għad-dispożizzjoni tar-riżorsa proprja bbażata fuq il-

profitti riallokati. 

L-Artikolu 17 jirreferi għall-imgħax fuq l-ammonti li jkunu saru disponibbli tard. 

Kapitolu V “Pagamenti taħt Proċedura ta’ Riżerva u ta’ Rieżami”  

L-Artikolu 18 jipprovdi l-possibbiltà għall-Istati Membri li jagħmlu disponibbli b’riżerva, 

ammonti relatati ma’ korrezzjonijiet u aġġustamenti għar-riżorsi proprji bbażati fuq il-

Mekkaniżmu ta’ Aġġustament tal-Karbonju fil-Fruntieri u l-profitti riallokati. 

L-Artikolu 19 jintroduċi proċedura ta’ rieżami f’każ ta’ nuqqas ta’ qbil manifest bejn Stat 

Membru u l-Kummissjoni dwar il-korrezzjonijiet u l-aġġustamenti għar-riżorsi proprji bbażati 

fuq il-Mekkaniżmu ta’ Aġġustament tal-Karbonju fil-Fruntieri u fuq il-profitti riallokati. Din 

il-proċedura l-ġdida tipprevedi skadenzi u obbligi ċari kemm għall-Istati Membri kif ukoll 

għall-Kummissjoni. Dan jiżgura djalogu kostruttiv dwar l-ammonti kkontestati inkwistjoni u 

għandu l-għan li jiffaċilita l-ilħuq ta’ ftehim bejn iż-żewġ naħat.  

Kapitolu VI “Ġestjoni tar-riżorsi ta’ flus kontanti” 

L-Artikolu 20 “Il-ħtiġijiet fir-rigward tal-ġestjoni tar-riżorsi ta’ flus kontanti u l-eżekuzzjoni 

ta’ ordnijiet ta’ ħlas” jirreferi għall-Artikoli 14 u 15 tar-Regolament (UE, Euratom) 

Nru 609/2014. 

Kapitolu VI “Dispożizzjonijiet finali” 

L-Artikolu 21 tal-proposta, “Proċedura ta’ Kumitat”, jipprevedi s-setgħat ta’ implimentazzjoni 

li għandhom jingħataw lill-Kummissjoni f’konformità mar-Regolament (UE) Nru 182/2011. 

L-Artikolu 22 tal-proposta, “Dħul fis-seħħ”, jiddikjara li r-Regolament se jidħol fis-seħħ fl-

istess żmien tad-Deċiżjoni emendata dwar ir-Riżorsi Proprji.  

Ir-Regolament se japplika b’mod retroattiv mill-1 ta’ Jannar 2023 għar-riżorsi proprji abbażi 

tal-Artikolu 10 u 3d tal-Iskema tal-UE għall-Iskambju ta’ Kwoti tal-Emissjonijiet (stazzjonarji 

u tal-avjazzjoni). Fir-rigward tas-Sistema għall-Iskambju ta’ Kwoti tal-Emissjonijiet il-ġdida 

li tkopri l-bini u t-trasport bit-triq, din għandha tapplika mill-ewwel jum wara l-aħħar jum tal-

perjodu għat-traspożizzjoni tad-Direttiva (UE) [XXX] li temenda d-Direttiva 2003/87/KE.  

Fir-rigward tal-Mekkaniżmu ta’ Aġġustament tal-Karbonju fil-Fruntieri, dan ir-regolament 

għandu japplika mill-jum tad-dħul fis-seħħ ta’ dan ir-regolament settorjali.  

Fir-rigward tar-riżorsa proprja bbażata fuq il-profitti riallokati, dan għandu japplika mill-

ewwel jum tad-data tal-applikazzjoni tal-perjodu li jibda wara l-aħħar jum tal-perjodu għat-

traspożizzjoni [tad-Direttiva dwar l-implimentazzjoni tal-ftehim globali dwar ir-riallokazzjoni 

tad-drittijiet tat-tassazzjoni] jew sal-jum tad-dħul fis-seħħ u l-effett tal-Konvenzjoni 

Multilaterali, skont liema tkun l-aħħar. 

2022/0071 (NLE) 

Proposta għal 

REGOLAMENT TAL-KUNSILL 

dwar il-metodi u l-proċedura għat-tqegħid għad-dispożizzjoni tar-riżorsi proprji bbażati 

fuq l-Iskema għall-Iskambju ta’ Kwoti tal-Emissjonijiet, fuq il-Mekkaniżmu ta’ 

Aġġustament tal-Karbonju fil-Fruntieri u fuq il-profitti riallokati u dwar il-miżuri biex 

jiġu ssodisfati r-rekwiżiti tal-flus kontanti 

IL-KUNSILL TAL-UNJONI EWROPEA, 

Wara li kkunsidra t-Trattat dwar il-Funzjonament tal-Unjoni Ewropea, u b’mod partikolari l-

Artikolu 322(2) tiegħu, 

Wara li kkunsidra t-Trattat li jistabbilixxi l-Komunità Ewropea tal-Enerġija, u b’mod 

partikolari l-Artikolu 106a tiegħu, 

Wara li kkunsidra l-proposta tal-Kummissjoni Ewropea, 

Wara li kkunsidra l-opinjoni tal-Parlament Ewropew9,  

Wara li kkunsidra l-opinjoni tal-Qorti Ewropea tal-Awdituri10, 

Billi: 

(1) Id-Deċiżjoni tal-Kunsill (UE, Euratom) 2020/205311, kif emendata bid-Deċiżjoni tal-

Kunsill [XXX]12, tintroduċi bħala riżorsi proprji ġodda s-sistema għall-iskambju ta’ 

kwoti tal-emissjonijiet (“riżorsa proprja abbażi tal-Iskema għall-Iskambju ta’ Kwoti 

tal-Emissjonijiet”), stabbilita bid-Direttiva 2003/87/KE tal-Parlament Ewropew u tal-

Kunsill13, il-Mekkaniżmu ta’ Aġġustament tal-Karbonju fil-Fruntieri (“riżorsa 

proprja bbażata fuq il-Mekkaniżmu ta’ Aġġustament tal-Karbonju fil-Fruntieri”), 

stabbilit bir-Regolament (UE) [XXX] tal-Parlament Ewropew u tal-Kunsill14 u 

sehem mill-profitti residwi tal-akbar u tal-aktar intrapriżi multinazzjonali profittabbli 

riallokati lill-Istati Membri (“riżorsa proprja abbażi tal-profitti allokati”), stabbilit 

mid-[Direttiva dwar l-implimentazzjoni tal-ftehim globali dwar l-allokazzjoni mill-

ġdid tad-drittijiet tat-tassazzjoni]15. Ir-riżorsa proprja bbażata fuq l-Iskema għall-

Iskambju ta’ Kwoti tal-Emissjonijiet, ir-riżorsa proprja bbażata fuq il-Mekkaniżmu 

                                                 
9 ĠU C […], […], p. […].  
10 ĠU C […], […], p. […]. 
11 Id-Deċiżjoni tal-Kunsill (UE, Euratom) 2020/2053 tal-14 ta’ Diċembru 2020 dwar is-sistema tar-riżorsi 

proprji tal-Unjoni Ewropea u li tħassar id-Deċiżjoni 2014/335/UE, Euratom (ĠU L 424, 15.12.2020, 

p. 1).  
12 Proposta għal Deċiżjoni tal-Kunsill li temenda d-Deċiżjoni (UE, Euratom) 2020/2053 dwar is-sistema 

tar-riżorsi proprji tal-Unjoni Ewropea (ĠU L […], […], p. […]).  
13 Id-Direttiva 2003/87/KE tal-Parlament Ewropew u tal-Kunsill tat-13 ta’ Ottubru 2003 li tistabbilixxi 

skema għall-iskambju ta’ kwoti ta’ emissjonijiet ta’ gassijiet serra ġewwa l-Komunità u li temenda d-

Direttiva tal-Kunsill 96/61/KE (ĠU L 275, 25.10.2003, p. 32). 
14 Ir-Regolament (UE) [XXX] tal-Parlament Ewropew u tal-Kunsill li jistabbilixxi mekkaniżmu ta’ 

aġġustament tal-karbonju fil-fruntieri (ĠU L [...], [...], p. [...]). 
15 [Id-Direttiva (UE) XXX dwar l-implimentazzjoni tal-ftehim globali dwar l-allokazzjoni mill-ġdid tad-

drittijiet tat-tassazzjoni]. 

ta’ Aġġustament tal-Karbonju fil-Fruntieri u r-riżorsa proprja bbażata fuq il-profitti 

riallokati (minn hawn ’il quddiem imsejħa “riżorsi proprji ġodda”) jenħtieġ li jkunu 

disponibbli wkoll għall-Unjoni bl-aħjar kundizzjonijiet possibbli u, għaldaqstant, 

jenħtieġ li jiġu stabbiliti regoli għall-Istati Membri biex jagħmlu dawk ir-riżorsi 

proprji disponibbli għall-Kummissjoni. 

(2) Ir-Regolament tal-Kunsill (UE, Euratom) Nru 609/201416 fih dispożizzjonijiet dwar 

it-tqegħid tar-riżorsi proprji għad-dispożizzjoni tal-Kummissjoni u dwar 

arranġamenti amministrattivi li huma komuni għal riżorsi proprji oħra. Jenħtieġ li 

jiġu stabbiliti dispożizzjonijiet simili, fejn xieraq, għal riżorsi proprji ġodda. 

(3) L-Istati Membri jenħtieġ li jżommu għad-dispożizzjoni tal-Kummissjoni u, fejn 

meħtieġ, jgħaddulha d-dokumenti u l-informazzjoni meħtieġa sabiex hi tkun tista’ 

teżerċita s-setgħat mogħtija lilha fir-rigward tar-riżorsi proprji tal-Unjoni. B’mod 

partikolari, l-Istati Membri jenħtieġ li jiżguraw it-trażmissjoni lill-Kummissjoni ta’ 

dikjarazzjonijiet perjodiċi tar-riżorsi proprji. 

(4) Il-kalkolu tar-rata applikabbli tar-riżorsa proprja abbażi tal-introjtu nazzjonali gross 

(ING) jenħtieġ li jsir wara li jiżdied id-dħul mir-riżorsi proprji l-oħrajn kollha 

msemmija fid-Deċiżjoni tal-Kunsill (UE, Euratom) 2020/2053 mill-

kontribuzzjonijiet finanzjarji għall-programmi supplimentari ta’ riċerka u żvilupp 

teknoloġiku u minn dħul ieħor. 

(5) Sabiex jitnaqqas il-piż amministrattiv għall-Istati Membri u għall-Kummissjoni biex 

jagħmlu disponibbli r-riżorsa proprja bbażata fuq l-Iskema għall-Iskambju ta’ Kwoti 

tal-Emissjonijiet, l-Istati Membri jenħtieġ li jiżguraw li sehem mill-pagament, li 

jirriżulta mill-irkant ta’ kwoti minn pjattaformi tal-irkant skont ir-Regolament tal-

Kummissjoni (UE) Nru 1031/201017, jitqiegħdu għad-dispożizzjoni tal-Kummissjoni 

permezz ta’ trasferimenti mis-sistemi tal-ikklerjar jew mis-sistemi tas-saldu konnessi 

ma’ dawk il-pjattaformi.  

(6) Jeħtieġ li jiġi żgurat li sehem mid-dħul mill-kwoti li ma jkunux ġew irkantati jkun 

disponibbli għall-Kummissjoni. Fejn l-Istati Membri jiddeċiedu li ma jirkantawx 

kwoti, il-Kummissjoni jenħtieġ li tikkalkula l-ammonti korrispondenti. Dawk l-

ammonti jenħtieġ li jintalbu mill-Kummissjoni u jiġu magħmulin disponibbli mill-

Istati Membri fuq bażi ta’ kull xahar fis-sena finanzjarja attwali.   

(7) L-impatt tal-mekkaniżmu ta’ aġġustament tas-solidarjetà jeħtieġ li jiġi kkunsidrat. 

Għar-riżorsa proprja bbażata fuq is-Sistema għan-Negozjar ta’ Emissjonijiet, tista’ 

tapplika kontribuzzjoni massima jew kontribuzzjoni minima għall-Istati Membri. L-

impatt pożittiv jew negattiv rilevanti jenħtieġ li jiġi inkluż fl-ammonti mitluba mill-

Kummissjoni u magħmula disponibbli mill-Istati Membri fuq bażi ta’ kull xahar. 

(8) Sabiex jitqies iċ-ċiklu ta’ implimentazzjoni tal-Mekkaniżmu ta’ Aġġustament tal-

Karbonju fil-Fruntieri, ir-riżorsa proprja bbażata fuq il-Mekkaniżmu ta’ Aġġustament 

                                                 
16 Ir-Regolament tal-Kunsill (UE, Euratom) Nru 609/2014 tas-26 ta’ Mejju 2014 dwar il-metodi u l-

proċedura li jintużaw biex jitqiegħdu għad-dispożizzjoni r-riżorsi proprji tradizzjonali, dawk ibbażati 

fuq il-VAT u dawk ibbażati fuq l-ING u dwar il-miżuri li jissodisfaw il-ħtiġijiet fi flus kontanti 

(ĠU L 168, 7.6.2014, p. 39). 
17 Ir-Regolament tal-Kummissjoni (UE) Nru 1031/2010 12 ta’ Novembru 2010 dwar l-għażla taż-żmien, l-

amministrazzjoni u aspetti oħra ta’ rkantar ta’ kwoti ta’ emissjonijiet ta’ gassijiet serra skont id-

Direttiva 2003/87/KE tal-Parlament Ewropew u tal-Kunsill li tistabilixxi skema għall-iskambju ta’ 

kwoti ta’ emissjonijiet ta’ gassijiet serra ġewwa l-Komunità. Test b’rilevanza għaż-ŻEE (ĠU L 302, 

18.11.2010, p. 1). 



 

MT 8  MT 

tal-Karbonju fil-Fruntieri jenħtieġ li ssir disponibbli kull sena billi fi Frar tat-tieni 

sena wara s-sena attwali jiddaħħlu l-ammonti dovuti fil-kont miftuħ għal dan il-għan 

skont ir-Regolament (UE, Euratom) Nru 609/2014.  

(9) Ir-riżorsa proprja bbażata fuq il-profitti riallokati jenħtieġ li ssir disponibbli kull 

xahar fis-sena ta’ wara s-sena li fiha kull Stat Membru jkun bagħat id-dikjarazzjoni 

annwali tiegħu tal-ammonti ta’ profitti residwi riallokati lilhom, kif iddikjarat mill-

intrapriżi multinazzjonali fil-kamp ta’ applikazzjoni [tad-Direttiva dwar l-

implimentazzjoni tal-ftehim globali dwar l-allokazzjoni mill-ġdid tad-drittijiet tat-

tassazzjoni.]  

(10) Il-proċedura għall-kalkolu tal-imgħax jenħtieġ li tiżgura b’mod partikolari li r-riżorsi 

proprji jkunu magħmulin disponibbli fil-ħin u b’mod sħiħ. Jenħtieġ li l-Istati Membri 

jħallsu mgħax f’każ ta’ dewmien fl-entrata tar-riżorsi proprji fil-kontijiet. 

F’konformità mal-prinċipju ta’ ġestjoni finanzjarja soda, jenħtieġ li tingħata 

attenzjoni biex il-kost tal-irkupru tal-imgħaxijiet dovuti fuq ir-riżorsi proprji li jkunu 

saru disponibbli tard, ma jeċċedix l-ammont tal-imgħax pagabbli. 

(11) Sabiex tkun tista’ ssir l-interruzzjoni tal-perjodu li għalih jakkumula l-imgħax, fil-każ 

ta’ nuqqas ta’ qbil bejn l-Istati Membri u l-Kummissjoni fir-rigward tal-

korrezzjonijiet u l-aġġustamenti għar-riżorsa proprja bbażata fuq il-Mekkaniżmu ta’ 

Aġġustament tal-Karbonju fil-Fruntieri u r-riżorsa proprja bbażata fuq il-profitti 

riallokati, jenħtieġ li jiġu introdotti wkoll dispożizzjonijiet li jirriflettu l-prattika 

attwali tal-pagamenti taħt riżerva fir-rigward tal-ammonti ta’ riżorsi proprji dovuti 

għall-baġit tal-Unjoni, li tiftaħ il-possibbiltà għall-Istati Membri li jibdew azzjoni 

għal arrikkiment inġust kontra l-Kummissjoni skont l-Artikolu 268 u l-

Artikolu 340(2) tat-TFUE. Madankollu, pagament li jsir taħt riżerva jenħtieġ li jibqa’ 

eċċezzjonali. Il-ġurisprudenza tal-Qorti tal-Ġustizzja tal-Unjoni Ewropea dwar l-

Artikoli 258 sa 260 tat-TFUE tibqa’ applikabbli bis-sħiħ.   

(12) Fil-każ ta’ nuqqas ta’ qbil bejn l-Istati Membri u l-Kummissjoni fir-rigward tal-

korrezzjonijiet u l-aġġustamenti għar-riżorsa proprja bbażata fuq il-Mekkaniżmu ta’ 

Aġġustament tal-Karbonju fil-Fruntieri u r-riżorsa proprja bbażata fuq il-profitti 

riallokati, jenħtieġ li tiġi introdotta proċedura ta’ rieżami biex tittejjeb it-trasparenza 

u tiġi żgurata soluzzjoni effiċjenti tat-tilwim.  

(13) Sabiex tiġi ffaċilitata l-applikazzjoni xierqa tar-regoli finanzjarji relatati mar-riżorsi 

proprji, huwa meħtieġ li jiġu inklużi dispożizzjonijiet li jiżguraw kollaborazzjoni 

mill-qrib bejn l-Istati Membri u l-Kummissjoni permezz tal-kumitat rilevanti. 

(14) Biex jiġu żgurati kundizzjonijiet uniformi għall-implimentazzjoni ta’ dan ir-

Regolament, il-Kummissjoni jenħtieġ li tingħata setgħat ta’ implimentazzjoni fir-

rigward tal-istabbiliment ta’ formoli għad-dikjarazzjonijiet tar-riżorsi proprji. 

Jenħtieġ li dawk is-setgħat ikunu eżerċitati f’konformità mar-Regolament (UE) 

Nru 182/2011 tal-Parlament Ewropew u tal-Kunsill18. 

(15) Il-proċedura konsultattiva jenħtieġ li tintuża għall-adozzjoni ta’ atti ta’ 

implimentazzjoni li jistabbilixxu formoli għad-dikjarazzjonijiet tar-riżorsi proprji 

minħabba n-natura teknika ta’ dawk l-atti.  

                                                 
18 Ir-Regolament (UE) Nru 182/2011 tal-Parlament Ewropew u tal-Kunsill tas-16 ta’ Frar 2011 li 

jistabbilixxi r-regoli u l-prinċipji ġenerali dwar il-modalitajiet ta’ kontroll mill-Istati Membri tal-

eżerċizzju mill-Kummissjoni tas-setgħat ta’ implimentazzjoni (ĠU L 55, 28.2.2011, p. 13). 

(16) Għal raġunijiet ta’ konsistenza, dan ir-Regolament jenħtieġ li jidħol fis-seħħ fl-istess 

jum bħad-Deċiżjoni tal-Kunsill 20xx/xxxx/UE, Euratom, u jenħtieġ li japplika mill- 

1ta’ Jannar 2023. L-Artikolu 2(3), l-Artikolu 5(5) u l-Artikoli 9, 15 u 16 jenħtieġ li 

japplikaw mid-data tal-applikazzjoni tad-[Direttiva dwar l-implimentazzjoni tal-

ftehim globali dwar l-allokazzjoni mill-ġdid tad-drittijiet tat-tassazzjoni] jew mill-

jum tad-dħul fis-seħħ u tal-effett tal-Konvenzjoni Multilaterali, skont liema minnhom 

tkun l-aktar tard,  

   

ADOTTA DAN IR-REGOLAMENT: 

KAPITOLU I 

DISPOŻIZZJONIJIET ĠENERALI 

Artikolu 1 

Suġġett 

Dan ir-Regolament jistabbilixxi regoli dwar il-kalkolu u t-tqegħid għad-dispożizzjoni tal-

Kummissjoni tar-riżorsi proprji tal-Unjoni msemmija fl-Artikolu 2(1)(e), (“riżorsa proprja 

bbażata fuq l-Iskema għall-Iskambju ta’ Kwoti tal-Emissjonijiet”), fl-Artikolu 2(1)(f), 

(“riżorsa proprja bbażata fuq il-Mekkaniżmu ta’ Aġġustament tal-Karbonju fil-Fruntieri”) u 

fl-Artikolu 2(1)(g), (“riżorsa proprja bbażata fuq il-profitti riallokati”) tad-Deċiżjoni (UE, 

Euratom) 2020/2053, dwar il-miżuri biex jiġu ssodisfati r-rekwiżiti ta’ flus u tistabbilixxi l-

kalkolu tar-rata applikabbli tar-riżorsa proprja msemmija fl-Artikolu 2(1)(d), (“riżorsa proprja 

bbażata fuq l-ING”) ta’ dik id-Deċiżjoni.  

Artikolu 2 

Konservazzjoni tad-dokumenti ta’ sostenn 

1. L-Istati Membri għandhom jieħdu l-miżuri xierqa kollha biex jiżguraw li d-dokumenti 

ta’ sostenn li jikkonċernaw l-istabbiliment, il-kalkolu u t-tqegħid għad-dispożizzjoni tar-

riżorsa proprja bbażata fuq is-sistema għan-negozjar ta’ emissjonijiet jinżammu għal mill-

inqas tliet snin kalendarji wara t-tmiem tas-sena finanzjarja li fir-rigward tagħha jsiru 

disponibbli r-riżorsi proprji, jew tliet snin wara t-terminazzjoni tar-relazzjoni ma’ pjattaforma 

tal-irkant, skont liema tkun l-itwal. Id-dokumenti għandhom jinkludu dan li ġej:  

(a) rapporti li hemm referenza għalihom skont l-aħħar subparagrafu tal-

Artikolu 10(4), tad-Direttiva 2003/87/KE tal-Parlament Ewropew u tal-Kunsill1; 

(b) dokumenti li fihom informazzjoni dwar ir-riżultati tal-irkant kif stabbilit fl-

Artikolu 61 tar-Regolament tal-Kummissjoni Nru 1031/2010. 

L-Istati Membri għandhom iżommu dokumenti ta’ sostenn dwar il-kalkolu u t-tqegħid għad-

dispożizzjoni tar-riżorsa proprja bbażata fuq il-Mekkaniżmu ta’ Aġġustament tal-Karbonju 

fil-Fruntieri u r-riżorsa proprja bbażata fuq il-profitti riallokati sal-31 ta’ Lulju tal-ħames sena 

wara s-sena finanzjarja li fir-rigward tagħha jsiru disponibbli r-riżorsi proprji. 

                                                 
1 Id-Direttiva 2003/87/KE tal-Parlament Ewropew u tal-Kunsill tat-13 ta’ Ottubru 2003 li tistabbilixxi 

skema għall-iskambju ta’ kwoti ta’ emissjonijiet ta’ gassijiet serra ġewwa l-Komunità u li temenda d-

Direttiva 96/61/KE (ĠU L 275, p. 32). 

2. Il-limiti ta’ żmien previsti fil-paragrafu 1 għandhom jiġu interrotti jekk il-miżuri ta’ 

kontroll u superviżjoni msemmija fl-Artikolu 2 tar-Regolament tal-Kunsill (UE, 

Euratom) 2021/7682 tad-dokumenti ta’ sostenn imsemmija fil-paragrafu 1 juru li hija 

meħtieġa korrezzjoni jew aġġustament. 

3. Meta tilwima bejn Stat Membru u l-Kummissjoni dwar l-obbligu li ċertu ammont tal-

Iskema għall-Iskambju ta’ Kwoti tal-Emissjonijiet ikun magħmul disponibbli, ir-riżorsi 

proprji bbażati fuq il-Mekkaniżmu ta’ Aġġustament tal-Karbonju fil-Fruntieri u riżorsi proprji 

bbażati fuq il-profitti riallokati, tiġi riżolta bi ftehim reċiproku jew b’deċiżjoni tal-Qorti tal-

Ġustizzja tal-Unjoni Ewropea, l-Istat Membru għandu jibgħat id-dokumenti ta’ sostenn 

meħtieġa għas-segwitu finanzjarju lill-Kummissjoni fi żmien xahrejn wara li tiġi riżolta. 

Artikolu 3 

Kooperazzjoni amministrattiva 

1. Kull Stat Membru għandu jinforma lill-Kummissjoni b’dan li ġej: 

(a) l-ismijiet tad-dipartimenti jew tal-aġenziji responsabbli għall-istabbiliment, 

għall-kalkolu, għall-ġbir, għat-tqegħid għad-dispożizzjoni u għall-kontroll tar-

riżorsi proprji bbażati fuq l-Iskema għall-Iskambju ta’ Kwoti tal-Emissjonijiet, 

ibbażati fuq il-Mekkaniżmu ta’ Aġġustament tal-Karbonju fil-Fruntieri u 

abbażi tal-profitti riallokati u d-dispożizzjonijiet bażiċi li għandhom x’jaqsmu 

mar-rwol u mal-operat ta’ dawk id-dipartimenti u l-aġenziji;  

(b) id-dispożizzjonijiet ġenerali stabbiliti bil-liġi, b’regolament jew b’azzjoni 

amministrattiva u dawk relatati mal-proċedura kontabilistika dwar l-

istabbiliment, il-kalkolu jew il-ġbir, it-tqegħid għad-dispożizzjoni u l-kontroll 

mill-Kummissjoni tar-riżorsi proprji bbażati fuq l-Iskema għall-Iskambju ta’ 

Kwoti tal-Emissjonijiet, ibbażati fuq il-Mekkaniżmu ta’ Aġġustament tal-

Karbonju fil-Fruntieri u bbażati fuq il-profitti riallokati; 

(c) it-titolu preċiż tar-rekords amministrattivi u kontabilistiċi kollha li fihom 

jiddaħħlu r-riżorsi proprji bbażati fuq l-Iskema għall-Iskambju ta’ Kwoti tal-

Emissjonijiet, ibbażati fuq il-Mekkaniżmu ta’ Aġġustament tal-Karbonju fil-

Fruntieri u bbażati fuq il-profitti riallokati, b’mod partikolari dawk użati għat-

tfassil tal-kontijiet previsti fl-Artikolu 5. 

L-Istati Membri għandhom jinfurmaw lill-Kummissjoni minnufih bi kwalunkwe bidla fl-

ismijiet jew fid-dispożizzjonijiet imsemmija fl-ewwel subparagrafu. 

2. Il-Kummissjoni għandha, fuq talba tal-Istat Membru, li pprovda l-informazzjoni, 

tittrasmetti lill-Istati Membri kollha l-informazzjoni msemmija fil-paragrafu 1. 

Artikolu 4 

L-effetti fuq ir-riżorsa proprja bbażata fuq l-ING  

Għall-finijiet tal-istabbiliment tar-rata uniformi kif imsemmija fl-Artikolu 5 tar-Regolament 

(UE, Euratom) Nru 609/2014, id-dħul imsemmi fl-Artikolu 2(1)(e), (f) u (g) tad-Deċiżjoni 

                                                 
2 Ir-Regolament tal-Kunsill (UE, Euratom) 2021/768 tat-30 ta’ April 2021 li jistabbilixxi miżuri ta’ 

implimentazzjoni għas-sistema tar-riżorsi proprji tal-Unjoni Ewropea u li jħassar ir-Regolament (UE, 

Euratom) Nru 608/2014 (ĠU L 165, 11.5.2021, p. 1). 

(UE, Euratom) 2020/2053 għandu jiżdied mad-dħul imsemmi fl-Artikolu 2(1)(a) u (b) ta’ dik 

id-Deċiżjoni sabiex tiġi kkalkulata l-parti tal-baġit li trid tiġi koperta mir-riżorsa proprja 

bbażata fuq l-ING. 

KAPITOLU II 

KONTIJIET GĦAR-RIŻORSI PROPRJI 

Artikolu 5 

Entrata fil-kontijiet u r-rappurtar  

1. Il-kontijiet għar-riżorsi proprji msemmija fl-Artikolu 6 tar-Regolament (UE, Euratom) 

Nru 609/2014 għandhom jintużaw għall-finijiet ibbażati fuq ir-riżorsi proprji bbażati fuq l-

Iskema għall-Iskambju ta’ Kwoti tal-Emissjonijiet, fuq il-Mekkaniżmu ta’ Aġġustament tal-

Karbonju fil-Fruntieri u fuq il-profitti riallokati.  

2. Għall-finijiet ta’ kontabbiltà tar-riżorsi proprji, ix-xahar għandu jintemm mhux qabel 

is-1 p.m. tal-aħħar jum tax-xogħol tax-xahar li matulu jkun sar il-kalkolu jew l-istabbiliment. 

3.  L-ammonti mir-riżorsa proprja bbażata fuq l-Iskema għall-Iskambju ta’ Kwoti tal-

Emissjonijiet ikkalkolati skont l-Artikolu 7(1) għal xahar partikolari għandhom jiddaħħlu fil-

kontijiet sa mhux aktar tard mill-ewwel jum tax-xogħol tat-tieni xahar wara x-xahar li fih ikun 

ġie stabbilit l-intitolament. 

L-Istati Membri għandhom jiżguraw li l-Kummissjoni tirċievi dikjarazzjoni ta’ kull xahar 

mill-pjattaforma dwar dawn l-ammonti mhux aktar tard mill-istess data tad-dħul fil-kontijiet.  

Il-porzjon ta’ wieħed minn tnax tar-riżorsa proprja bbażata fuq l-Iskema għall-Iskambju ta’ 

Kwoti tal-Emissjonijiet imsemmija fl-Artikolu 11(2) għandu jiddaħħal fil-kontijiet fl-ewwel 

jum tax-xogħol ta’ kull xahar. Ir-riżultat tal-kalkolu li ssir referenza għalih fl-Artikolu 12 

għandu jdaħħal fil-kontijiet kull sena fl-ewwel jum tax-xogħol ta’ Marzu tas-sena ta’ wara dik 

li fiha l-Kummissjoni infurmat lill-Istati Membri bl-ammonti li jirriżultaw mill-kalkolu.   

4.  Sal-31 ta’ Lulju ta’ kull sena, kull Stat Membru għandu jibgħat lill-Kummissjoni 

dikjarazzjoni annwali bl-ammonti totali tar-riżorsi proprji bbażati fuq il-Mekkaniżmu ta’ 

Aġġustament tal-Karbonju fil-Fruntieri kkalkolati f’konformità mal-Artikolu 8, inklużi l-

korrezzjonijiet u l-aġġustamenti kkalkolati f’konformità mal-Artikolu 14. 

L-ammonti mir-riżorsi proprji bbażati fuq il-Mekkaniżmu ta’ Aġġustament tal-Karbonju fil-

Fruntieri għandhom jiddaħħlu fil-kontijiet kull sena fl-ewwel jum tax-xogħol ta’ Frar tas-sena 

ta’ wara s-sena li fiha kull Stat Membru jkun bagħat id-dikjarazzjoni annwali tiegħu. 

5. Kull Stat Membru għandu jibgħat lill-Kummissjoni sal-31 ta’ Lulju tat-tieni sena wara 

s-sena ta’ rapportar dikjarazzjoni annwali bl-ammonti ta’ profitti residwi riallokati lilhom kif 

iddikjarati mill-intrapriżi multinazzjonali fil-kamp ta’ applikazzjoni [tad-Direttiva dwar l-

implimentazzjoni tal-ftehim globali dwar ir-riallokazzjoni ta’ drittijiet ta’ tassazzjoni], 

ikkalkolati f’konformità mal-Artikolu 15, inklużi korrezzjonijiet u aġġustamenti kkalkolati 

f’konformità mal-Artikolu 16. 

Il-parti minn kull tnax tar-riżorsa proprja bbażata fuq il-profitti riallokati għal xahar 

partikolari, imsemmija fl-Artikolu 15, għandha tiddaħħal fil-kontijiet fl-ewwel jum tax-xogħol 

ta’ kull xahar, fis-sena ta’ wara s-sena li fiha kull Stat Membru jkun bagħat id-dikjarazzjoni 

annwali tiegħu.  

6. Il-Kummissjoni tista’ tadotta atti ta’ implimentazzjoni biex tistabbilixxi formoli għad-

dikjarazzjonijiet tar-riżorsi proprji msemmija fil-paragrafi 3 sa 5. Dawk l-atti ta’ 

implimentazzjoni għandhom jiġu adottati f’konformità mal-proċedura konsultattiva msemmija 

fl-Artikolu 21(2). 

Artikolu 6 

Korrezzjonijiet kontabilistiċi għar-riżorsa proprja tal-Iskema għall-Iskambju ta’ Kwoti 

tal-Emissjonijiet ibbażati fuq id-dħul mill-irkant  

Għar-riżorsa proprja bbażata fuq l-Iskema għall-Iskambju ta’ Kwoti tal-Emissjonijiet 

imsemmija fl-Artikolu 2(1)(e)(1) tad-Deċiżjoni (UE, Euratom) 2020/2053, kwalunkwe 

korrezzjoni għad-dikjarazzjonijiet ta’ kull xahar imsemmija fit-tieni subparagrafu tal-

Artikolu 5(3), tista’ ssir biss għal sena partikolari sal-31 ta’ Diċembru tat-tielet sena wara s-

sena inkwistjoni, ħlief fil-punti nnotifikati qabel dik id-data mill-Kummissjoni jew mill-Istat 

Membru kkonċernat.   

KAPITOLU III 

KALKOLU TAR-RIŻORSI PROPRJI 

Artikolu 7 

Kalkolu tar-riżorsa proprja tal-Iskema għall-Iskambju ta’ Kwoti tal-Emissjonijiet  

1.  L-Istati Membri għandhom jiżguraw li r-riżorsa proprja bbażata fuq l-Iskema għall-

Iskambju ta’ Kwoti tal-Emissjonijiet imsemmija fl-Artikolu 2(1)(e)(1) tad-Deċiżjoni (UE, 

Euratom) 2020/2053 tiġi kkalkolata mill-pjattaforma tal-irkant billi tiġi applikata r-rata 

uniformi ddeterminata fl-Artikolu 2(1)(e) ta’ dik id-Deċiżjoni għan-numru ta’ kwoti rkantati 

mmultiplikat bil-prezz tal-ikklerjar f’irkant imsemmi fl-Artikolu 7 tar-Regolament (UE) 

Nru 1031/2010.  

Għall-finijiet ta’ dan ir-Regolament, l-intitolament tal-Unjoni għar-riżorsa proprja bbażata fuq 

l-Iskema għall-Iskambju ta’ Kwoti tal-Emissjonijiet imsemmija fl-Artikolu 2(1)(e)(1) tad-

Deċiżjoni (UE, Euratom) 2020/2053 għandha tiġi stabbilita fil-jum li fih il-kwoti jkunu ġew 

irkantati abbażi tal-prezz tal-ikklerjar f’irkant ta’ dak il-jum stabbilit skont l-Artikolu 7 tar-

Regolament (UE) Nru 1031/2010. 

2.  Il-Kummissjoni għandha tikkalkula l-ammont imsemmi fl-Artikolu 2(1)(e)(2), tad-

Deċiżjoni (UE, Euratom) 2020/2053 billi tapplika r-rata uniformi msemmija fl-

Artikolu 2(1)(e), ta’ dik id-Deċiżjoni għall-ammont annwali tal-kwoti li ġejjin, immultiplikat 

bil-prezz medju annwali tal-kwoti msemmija fl-Artikolu 7 tar-Regolament (UE) 

Nru 1031/2010 fuq il-pjattaforma magħżula skont l-Artikolu 26 ta’ dak ir-Regolament:  

(a) kwoti allokati liberament skont l-Artikolu 10c tad-Direttiva 2003/87/KE; 

(b) kwoti kkanċellati skont l-Artikolu 6(1) tar-Regolament (UE) 2018/842 tal-Parlament 

Ewropew u tal-Kunsill3; 

                                                 
3 Ir-Regolament (UE) 2018/842 tal-Parlament Ewropew u tal-Kunsill tat-30 ta’ Mejju 2018 dwar it-

tnaqqis annwali vinkolanti tal-emissjonijiet ta’ gassijiet serra mill-Istati Membri mill-2021 sal-2030 li 

jikkontribwixxi għall-azzjoni klimatika biex jiġu onorati l-impenji li saru fil-Ftehim ta’ Pariġi, u li 

jemenda r-Regolament (UE) Nru 525/2013 (ĠU L 156, 19.6.2018, p. 26). 

(c) kwoti msemmija fl-Artikolu 10d(4) tad-Direttiva 2003/87/KE għall-irkantar għall-

Fond għall-Modernizzazzjoni msemmi fl-Artikolu 10d(3) ta’ dik id-Direttiva.   

L-ammont ikkalkolat f’konformità mal-ewwel subparagrafu għandu jiġi ponderat skont il-

volum ta’ kull irkant.  

3.  Il-Kummissjoni għandha tikkalkula l-ammont imsemmi fl-Artikolu 2(2a) tad-

Deċiżjoni (UE, Euratom) Nru 2020/2053. Il-kalkolu għandu jsir sas-sena finanzjarja 2030 

abbażi taċ-ċifri relatati ma’ dan li ġej: 

(a) l-ING aggregat bil-prezzijiet tas-suq tat-tieni sena ta’ qabel is-sena finanzjarja 

rilevanti (n-2) kif trażmess mill-Istati Membri lill-Kummissjoni fis-sena finanzjarja 

attwali skont l-Artikolu 2 tar-Regolament (UE) 2019/516 tal-Parlament Ewropew u 

tal-Kunsill4; 

(b) L-Iskema għall-Iskambju ta’ Kwoti tal-Emissjonijiet tammonta għad-dħul stabbilit 

f’konformità mal-paragrafi 1 u 2. 

4.  Għal kull wieħed mill-Istati Membri rilevanti, it-total tal-ammont ikkalkolat bl-

applikazzjoni tar-rata uniformi tal-Artikolu 2(1)(e), tad-Deċiżjoni (UE, Euratom) 2020/2053 

għall-ammonti li hemm referenza għalihom fl-Artikolu 2(1)(e)(2), ta’ dik id-Deċiżjoni u l-

applikazzjoni tal-mekkaniżmu fl-Artikolu 2(2a) tad-Deċiżjoni (UE, Euratom) 2020/2053, 

għandu jikkostitwixxi l-“ammont totali ta’ aġġustament” għar-riżorsa proprja bbażata fuq l-

Iskema għall-Iskambju ta’ Kwoti tal-Emissjonijiet.    

5.  Sal-31 ta’ Mejju ta’ kull sena, il-Kummissjoni għandha tibgħat stima tal-ammont totali 

ta’ aġġustament imsemmi fil-paragrafu 4 għas-sena finanzjarja ta’ wara lill-Istati Membri.  

6.  Il-Kummissjoni għandha, qabel l-aħħar ta’ Mejju tas-sena finanzjarja ta’ wara, 

tagħmel stima aġġornata tal-ammonti ta’ aġġustament totali msemmija fil-paragrafu 4, abbażi 

tad-data għad-dispożizzjoni tagħha f’dak iż-żmien. Kwalunkwe differenza sinifikanti fir-

rigward tal-istimi oriġinali tista’ tiddaħħal f’abbozz ta’ baġit emendatorju u twassal għal 

aġġustamenti mill-ġdid tal-partijiet minn kull tnax imsemmija fl-Artikolu 11(2) li jkunu ġew 

ikkreditati mill-bidu tas-sena finanzjarja.  

Artikolu 8 

Kalkolu tar-riżorsa proprja bbażata fuq il-Mekkaniżmu ta’ Aġġustament tal-Karbonju 

fil-Fruntieri   

Ir-riżorsa proprja bbażata fuq il-Mekkaniżmu ta’ Aġġustament tal-Karbonju fil-Fruntieri 

għandha tiġi kkalkolata permezz tal-applikazzjoni tar-rata ta’ ġbir imsemmija fl-

Artikolu 2(1)(f) tad-Deċiżjoni (UE, Euratom) 2020/2053 dwar dan li ġej:  

(a) il-prezz imħallas mid-dikjarant awtorizzat għaċ-ċertifikati tas-CBAM li 

jikkorrispondu għall-emissjonijiet integrati totali ddikjarati f’konformità mal-

Artikolu 6(2)(c), tar-Regolament (UE) [XXX] tal-Parlament Ewropew u tal-Kunsill5 

għal sena, u 

                                                 
4 Ir-Regolament (UE) 2019/516 tal-Parlament Ewropew u tal-Kunsill tad-19 ta’ Marzu 2019 dwar l-

armonizzazzjoni tad-dħul nazzjonali gross bi prezzijiet tas-suq u li jħassar id-Direttiva tal-Kunsill 

89/130/KEE, Euratom u r-Regolament tal-Kunsill (KE, Euratom) Nru 1287/2003 (ir-Regolament dwar 

id-DNG) (ĠU L 91, 29.3.2019, p. 19). 
5 r-Regolament (UE) [XXX] tal-Parlament Ewropew u tal-Kunsill fuq il-mekkaniżmu ta’ aġġustament  

(b) il-prezz imħallas mid-dikjarant awtorizzat għal kwalunkwe ċertifikat ikkanċellat sat-

30 ta’ Ġunju tas-sena tad-dikjarazzjoni tal-Mekkaniżmu ta’ Aġġustament tal-

Karbonju fil-Fruntieri skont l-Artikolu 24 ta’ dak ir-Regolament. 

 Artikolu 9 

Kalkolu tar-riżorsa proprja bbażata fuq il-profitti riallokati   

1.  Ir-riżorsa proprja bbażata fuq il-profitti riallokati li għandha tkun magħmula 

disponibbli għandha tiġi kkalkolata billi tiġi applikata r-rata uniformi ta’ ġbir msemmija fl-

Artikolu 2(1)(g), tad-Deċiżjoni (UE, Euratom) 2020/2053 għas-sehem annwali tal-profitt 

residwu ta’ intrapriżi multinazzjonali riallokati lil kull Stat Membru.  

2.  Il-Kummissjoni għandha tikkalkula l-ammonti tar-riżorsa proprja bbażata fuq il-

profitti riallokati għas-sena ta’ wara, abbażi tad-dikjarazzjonijiet annwali msemmija fl-

Artikolu 5(5). 

KAPITOLU IV 

IT-TQEGĦID GĦAD-DISPOŻIZZJONI TAR-RIŻORSI PROPRJI 

Artikolu 10 

Teżor u arranġamenti tal-kontabbiltà 

L-Artikolu 9 tar-Regolament (UE, Euratom) Nru 609/2014 għandu japplika għar-riżorsi 

proprji msemmija fl-Artikolu 2(1)(e), (f) u (g) tad-Deċiżjoni (UE, Euratom) 2020/2053. 

Artikolu 11 

Tqegħid għad-dispożizzjoni tar-riżorsa proprja bbażata fuq l-Iskema għall-Iskambju ta’ 

Kwoti tal-Emissjonijiet 

1.  L-Istati Membri għandhom jiżguraw li l-ammonti kkalkolati skont l-Artikolu 7(1) jiġu 

kkreditati mis-sistemi tal-ikklerjar jew mis-sistemi ta’ saldu konnessi mal-pjattaformi tal-

irkant, maħtura skont l-Artikoli 26 u 30 tar-Regolament (UE) Nru 1031/2010, għall-kont 

imsemmi fl-Artikolu 9(1) tar-Regolament (UE, Euratom) Nru 609/2014 jew għal kont ieħor 

indikat mill-Kummissjoni, f’konformità mal-Artikolu 44 tar-Regolament (UE) Nru 1031/2010 

fil-ħin u mhux aktar tard mill-ewwel jum tax-xogħol tat-tieni xahar wara x-xahar li matulu ġie 

stabbilit l-intitolament.  

2.  L-ammonti totali ta’ aġġustament imsemmija fl-Artikolu 7(4) għandhom jiġu 

kkreditati fl-ewwel jum tax-xogħol ta’ kull xahar, bl-ammonti jkunu prozjon ta’ wieħed minn 

tnax tat-totali rilevanti fil-baġit, ikkonvertiti f’muniti nazzjonali bir-rati tal-kambju tal-aħħar 

jum tal-kwotazzjoni tas-sena kalendarja ta’ qabel is-sena baġitarja, kif ippubblikati f’Il-Ġurnal 

Uffiċjali tal-Unjoni Ewropea, serje C. L-Artikolu 10a(2), (4) u (5) tar-Regolament (UE, 

Euratom) Nru 609/2014 għandu japplika għal dawn il-porzjonijiet ta’ wieħed minn tnax ta’ 

kull xahar. 

Artikolu 12 

Riżorsa proprja bbażata fuq l-Iskema għall-Iskambju ta’ Kwoti tal-Emissjonijiet – 

eżerċizzju ta’ bbilanċjar  

1.  Għal kull Stat Membru, il-Kummissjoni għandha tikkalkula:  

                                                                                                                                                         
tal-karbonju fil-fruntieri. 

(a) id-differenza bejn l-istima għall-ammont totali ta’ aġġustament kif imsemmi fl-

Artikolu 7(4), u r-riżultat tal-kalkolu tal-ammont totali ta’ aġġustament fuq il-bażi 

tal-aktar data reċenti dwar l-ING u dwar l-iskema għall-iskambju ta’ kwoti tal-

emissjonijiet; 

(b) il-prodott tal-multiplikazzjoni tal-ammont totali li jirriżulta mill-kalkolu msemmi fil-

punt (a) bil-perċentwal li l-ING ta’ kull Stat Membru jirrappreżenta fl-ING tal-Istati 

Membri kollha, kif applikabbli fil-15 ta’ Jannar għall-baġit fis-seħħ għas-sena ta’ 

wara dik li fiha ġiet ipprovduta l-aktar data reċenti dwar l-ING u d-data tal-iskema 

għall-iskambju ta’ kwoti tal-emissjonijiet. 

2.  Id-differenza bejn l-ammonti li jirriżultaw mill-kalkoli skont il-paragrafu 1 għal kull 

Stat Membru hija l-“ammont nett”. Il-kalkolu tal-ammont nett għandu jkun definittiv u mhux 

soġġett għal aġġustament ulterjuri. 

Għall-finijiet tal-kalkolu tal-ammont nett, l-ammonti għandhom jiġu kkonvertiti bejn il-

munita nazzjonali u l-euro bir-rati tal-kambju tal-aħħar jum tal-kwotazzjoni tas-sena li fiha 

tkun ġiet ipprovduta l-aktar data reċenti dwar l-ING u dwar l-Iskema għall-Iskambju ta’ 

Kwoti tal-Emissjonijiet, ir-rati huma dawk ippubblikati f’Il-Ġurnal Uffiċjali tal-Unjoni 

Ewropea, serje C. 

Il-Kummissjoni għandha tinforma lill-Istati Membri bl-ammonti li jirriżultaw mill-kalkolu tal-

ammont nett qabel l-1 ta’ Frar tas-sena ta’ wara s-sena finanzjarja li fiha tkun ġiet ipprovduta 

l-aktar data reċenti dwar l-ING u dwar l-Iskema għall-Iskambju ta’ Kwoti tal-Emissjonijiet. 

Kull Stat Membru għandu jdaħħal l-ammont nett fil-kont imsemmi fl-Artikolu 9(1) tar-

Regolament (UE.Euratom) 609/2014 fl-ewwel jum tax-xogħol ta’ Marzu tas-sena ta’ wara dik 

li fiha l-Kummissjoni tkun infurmat lill-Istati Membri bl-ammonti li jirriżultaw mill-kalkolu.  

Artikolu 13 

It-tqegħid għad-dispożizzjoni tar-riżorsi proprji bbażati fuq il-Mekkaniżmu ta’ 

Aġġustament tal-Karbonju fil-Fruntieri 

L-ammonti kkalkolati skont l-Artikolu 8 għal kull sena kalendarja għandhom jiġu kkreditati 

kull sena fl-ewwel jum tax-xogħol ta’ Frar tas-sena ta’ wara s-sena li fiha kull Stat Membru 

jkun bagħat id-dikjarazzjoni annwali tiegħu, ikkonvertiti f’muniti nazzjonali bir-rati tal-

kambju tal-aħħar jum tal-kwotazzjoni tas-sena kalendarja ta’ qabel is-sena baġitarja meta 

jinġabru l-ammonti.  

Artikolu 14 

Korrezzjonijiet jew aġġustamenti għar-Riżorsi proprji bbażati fuq il-Mekkaniżmu ta’ 

Aġġustament tal-Karbonju fil-Fruntieri 

1.  Kwalunkwe korrezzjoni jew aġġustament applikat, wara l-ispezzjonijiet imsemmija fl-

Artikolu 2(6b) tar-Regolament (UE, Euratom) 2021/768 għas-snin finanzjarji preċedenti, jew 

għal kwalunkwe raġuni oħra, għandha tagħti lok għal aġġustament partikolari tal-entrati fil-

kont imsemmi fl-Artikolu 9(1) tar-Regolament (UE, Euratom) Nru 609/2014. L-Istati Membri 

għandhom jinkludu dawk il-korrezzjonijiet, wara l-applikazzjoni tar-rata ta’ ġbir imsemmija 

fl-Artikolu 2(1)(f), tad-Deċiżjoni (UE, Euratom) 2020/2053, fid-dikjarazzjoni annwali li jmiss 

tagħhom imsemmija fl-Artikolu 5(4). Il-Kummissjoni għandha tinforma lill-Istat Membru bl-

ammont tal-aġġustament partikolari li jrid jiġi inkluż fid-dikjarazzjoni annwali tiegħu li jmiss 

wara l-ispezzjonijiet tagħha fuq il-post.  

2.  Il-korrezzjonijiet u l-aġġustamenti msemmija fil-paragrafu 1 għandhom ikunu 

magħmulin disponibbli fl-ewwel jum tax-xogħol ta’ Frar tas-sena ta’ wara s-sena li fiha kull 

Stat Membru jkun bagħat id-dikjarazzjoni annwali tiegħu.  

3.  Ma għandha ssir l-ebda korrezzjoni oħra għad-dikjarazzjonijiet imsemmija fl-

Artikolu 5(4) wara l-31 ta’ Lulju tal-ħames sena wara s-sena finanzjarja ikkonċernata, ħlief 

għal punti nnotifikati f’dan il-limitu ta’ żmien jew mill-Kummissjoni jew mill-Istat Membru.  

4.  L-operazzjonijiet imsemmija f’dan l-Artikolu jikkostitwixxu operazzjonijiet ta’ dħul 

fir-rigward tas-sena finanzjarja li fiha dawn iridu jiddaħħlu fil-kont imsemmi fl-Artikolu 9(1) 

tar-Regolament (UE, Euratom) Nru 609/2014. 

Artikolu 15 

It-tqegħid għad-dispożizzjoni tar-riżorsa proprja bbażata fuq il-profitti riallokati  

L-ammonti kkalkolati skont l-Artikolu 9 għal kull sena kalendarja għandhom jiġu kkreditati 

fl-ewwel jum tax-xogħol ta’ kull xahar, fis-sena ta’ wara s-sena li fiha kull Stat Membru jkun 

bagħat id-dikjarazzjoni annwali tiegħu, bl-ammonti jkunu wieħed minn tnax tat-totali rilevanti 

fil-baġit, ikkonvertiti f’muniti nazzjonali bir-rati tal-kambju tal-aħħar jum tal-kwotazzjoni tas-

sena kalendarja ta’ qabel is-sena baġitarja, kif ippubblikati f’Il-Ġurnal Uffiċjali tal-Unjoni 

Ewropea, serje C. L-Artikolu 10a(2), (4) u (5) tar-Regolament (UE, Euratom) Nru 609/2014 

għandu japplika għal dawn il-porzjonijiet ta’ wieħed minn tnax ta’ kull xahar. 

Artikolu 16 

Aġġustamenti għar-riżorsa proprja bbażata fuq il-profitti riallokati 

1.  Kwalunkwe korrezzjoni jew aġġustament wara l-ispezzjonijiet imsemmija fl-

artikolu 2(6c) tar-Regolament (UE, Euratom) 2021/768 għas-snin finanzjarji preċedenti, jew 

għal kwalunkwe raġuni oħra, għandhom iwasslu għal aġġustament partikolari tal-entrati fil-

kont imsemmi fl-Artikolu 9(1) tar-Regolament (UE, Euratom) Nru 609/2014. Il-Kummissjoni 

għandha tinforma lill-Istat Membru dwar l-ammont tal-aġġustament partikolari li għandu jiġi 

inkluż fid-dikjarazzjoni annwali tagħha li jmiss imsemmija fl-Artikolu 5(5) wara l-

ispezzjonijiet tagħha fuq il-post. L-Istati Membri għandhom jinkludu korrezzjonijiet oħra, 

wara l-applikazzjoni tar-rata ta’ ġbir imsemmija fl-Artikolu 2(1)(g), tad-Deċiżjoni (UE, 

Euratom) 2020/2053/UE, fid-dikjarazzjoni annwali li jmiss tagħhom imsemmija fl-

Artikolu 5(5). 

2.  Dak l-aġġustament partikolari għandu jkun magħmul disponibbli għal porzjon ta’ 

wieħed minn tnax, fl-ewwel jum tax-xogħol ta’ kull xahar, fis-sena ta’ wara s-sena li fiha kull 

Stat Membru jkun bagħat id-dikjarazzjoni annwali tiegħu.  

3.  L-ebda korrezzjoni oħra ma għandha ssir għad-dikjarazzjonijiet imsemmija fl-

Artikolu 5(5) wara l-31 ta’ Lulju tal-ħames sena wara s-sena finanzjarja ikkonċernata, ħlief 

għal punti nnotifikati f’dan il-limitu taż-żmien jew mill-Kummissjoni inkella mill-Istat 

Membru.  

4.  L-operazzjonijiet imsemmija f’dan l-Artikolu jikkostitwixxu operazzjonijiet ta’ dħul 

fir-rigward tas-sena finanzjarja li fiha dawn iridu jiddaħħlu fil-kont imsemmi fl-Artikolu 9(1) 

tar-Regolament (UE, Euratom) Nru 609/2014. 

Artikolu 17 

Imgħax fuq l-ammonti li jkunu saru disponibbli tard  

1.  Kwalunkwe dewmien biex issir l-entrata tar-riżorsa proprja bbażata fuq l-Iskema 

għall-Iskambju ta’ Kwoti tal-Emissjonijiet, fuq il-Mekkaniżmu ta’ Aġġustament tal-Karbonju 

fil-Fruntieri u fuq il-profitti riallokati fil-kont imsemmi fl-Artikolu 9(1) tar-Regolament (UE, 

Euratom) Nru 609/2014 għandu jwassal għall-pagament ta’ mgħax mill-Istat Membru 

kkonċernat. 

2.  L-irkupru ta’ ammonti ta’ mgħax li jkunu inqas minn EUR 1 000 għandu jiġi 

rrinunzjat. 

3. L-imgħax għandu jiġi impost bir-rati u bil-kondizzjonijiet previsti fl-Artikolu 12(4) u 

(5) tar-Regolament (UE, Euratom) Nru 609/2014. 

4. Għall-pagament tal-imgħax imsemmi fil-paragrafu 1 u 2, għandu japplika l-

Artikolu 9(2) u (3) tar-Regolament (UE, Euratom) Nru 609/2014. 

 

KAPITOLU V  

 

PAGAMENT TAĦT RIŻERVA U PROĊEDURA TA’ RIEŻAMI 

 

Artikolu 18 

Pagament taħt riżerva 

 

1. Fil-każ ta’ nuqqas ta’ qbil bejn Stat Membru u l-Kummissjoni dwar il-korrezzjonijiet u 

l-aġġustamenti msemmija fl-Artikoli 14 u 16, l-Istat Membru jista’, meta jagħmel pagament 

tal-ammont ikkontestat, jesprimi riżervi dwar il-pożizzjoni tal-Kummissjoni. 

L-Istati Membri għandhom jipprovdu informazzjoni dwar dawn ir-riżervi, għall-ammonti 

relatati mar-riżorsi proprji bbażati fuq il-Mekkaniżmu ta’ Aġġustament tal-Karbonju fil-

Fruntieri, flimkien mad-dikjarazzjoni annwali tagħhom li hemm referenza għaliha fl-

Artikolu 5(4) u, għall-ammonti relatati mar-riżorsa proprja bbażata fuq il-profitti riallokati, 

flimkien mad-dikjarazzjoni tagħhom imsemmija fl-Artikolu 5(5). L-Istati Membri għandhom 

jinnotifikaw bit-tneħħija tar-riżervi lill-Kummissjoni mill-aktar fis possibbli. 

Jekk in-nuqqas ta’ qbil imsemmi fl-ewwel paragrafu jiġi solvut favur l-Istat Membru, dak l-

Istat Membru għandu jkun awtorizzat mill-Kummissjoni li jnaqqas l-ammont imħallas mill-

pagament jew mill-pagamenti tar-riżorsi proprji li jmiss tiegħu.  

2. L-entrata fil-kont skont l-Artikolu 9(1) tar-Regolament (UE, Euratom) Nru 609/2014 

tal-pagament taħt riżerva għandha tinterrompi l-perjodu li matulu jakkumula l-imgħax, kif 

imsemmi fl-Artikolu 17.  

3. Sal-aħħar ta’ Settembru ta’ kull sena, il-Kummissjoni għandha tipprovdi nota ta’ 

informazzjoni annwali li turi l-ħarsa ġenerali lejn l-ammont totali mħallas taħt riżerva u l-

ammont totali ta’ riżervi mneħħija matul is-sena preċedenti. 

Artikolu 19 

Proċedura ta’ rieżami 

1. Fil-każ ta’ nuqqas ta’ qbil bejn Stat Membru u l-Kummissjoni dwar il-korrezzjonijiet u 

l-aġġustamenti msemmija fl-Artikoli 14 u 16, l-Istat Membru jista’ jitlob lill-Kummissjoni 

biex tirrieżamina l-valutazzjoni tagħha fi żmien sitt xhur minn meta tirċeviha. Talba bħal din 

għandha tipprovdi raġunijiet għar-rieżami mitluba, u għandha tinkludi l-evidenza u d-

dokumenti ta’ sostenn li fuqhom hija bbażata. It-talba u l-proċedura li tirriżulta ma 

għandhomx ibiddlu l-obbligu tal-Istati Membri li jagħmlu disponibbli r-riżorsi proprji meta 

jkunu dovuti għall-baġit tal-Unjoni.  

 

2. Fi żmien tlett xhur minn meta tirċievi t-talba prevista fil-paragrafu 1, il-Kummissjoni 

għandha tinnotifika lill-Istat Membru bil-kummenti tagħha dwar ir-raġunijiet mogħtija fit-

talba. F’każijiet debitament ġustifikati, il-Kummissjoni tista’ testendi dan il-limitu ta’ żmien 

darba bi tliet xhur oħra u għandha tinforma lill-Istat Membru kkonċernat kif xieraq. Fejn il-

Kummissjoni tara li huwa neċessarju li tintalab informazzjoni addizzjonali, il-limitu ta’ żmien 

li hemm referenza għalih fil-paragrafu 2 għandu jibda jgħodd mid-data meta tasal l-

informazzjoni addizzjonali mitluba. L-Istat Membru kkonċernat għandu jipprovdi l-

informazzjoni addizzjonali fi żmien tliet xhur. Fuq talba tal-Istat Membru kkonċernat, il-

limitu ta’ żmien ta’ tliet xhur għandu jiġi estiż darba bi tliet xhur oħra. 

 

3. Meta l-Istat Membru ma jkunx jista’ jipprovdi aktar informazzjoni rilevanti għall-

proċedura ta’ rieżami, huwa jista’ jinnotifika lill-Kummissjoni b’dan. Imbagħad, il-

Kummissjoni għandha taġixxi billi tinnotifika l-kummenti tagħha abbażi tal-informazzjoni 

disponibbli. Il-limitu ta’ żmien imsemmi fil-paragrafu 2 għandu, f’dak il-każ, jibda mid-data 

tal-wasla ta’ dik in-notifika. 

 

4. Il-proċedura ta’ rieżami għandha tintemm mhux aktar tard minn sentejn wara li l-Istat 

Membru jkun bagħat it-talba tiegħu għar-rieżami msemmija fil-paragrafu 1. 

KAPITOLU VI 

ĠESTJONI TAR-RIŻORSI TA’ FLUS KONTANTI 

Artikolu 20 

Il-ħtiġijiet fir-rigward tal-ġestjoni tar-riżorsi ta’ flus kontanti u l-eżekuzzjoni ta’ 

ordnijiet ta’ ħlas 

L-Artikoli 14 u 15 tar-Regolament (UE, Euratom) Nru 609/2014 għandhom japplikaw għar-

riżorsi proprji msemmija fl-Artikolu 2(1)(e) sa (g), tad-Deċiżjoni (UE, Euratom) 2020/2053.  

KAPITOLU VII 

DISPOŻIZZJONIJIET FINALI 

Artikolu 21 

Proċedura ta’ Kumitat 

1. Il-Kummissjoni għandha tkun megħjuna minn kumitat skont it-tifsira tar-Regolament 

(UE) Nru 182/2011. 

2. Fejn issir referenza għal dan il-paragrafu, għandu japplika l-Artikolu 4 tar-Regolament 

(UE) Nru 182/2011. 

Artikolu 22 

Dħul fis-seħħ u applikazzjoni 

Dan ir-Regolament għandu jidħol fis-seħħ fil-jum tad-dħul fis-seħħ tad-Deċiżjoni 

20xx/xxxx/UE, Euratom li temenda d-Deċiżjoni 2020/2053/UE, Euratom. Huwa għandu 

japplika mill-1 ta’ Jannar 2023.  

Madankollu, l-Artikolu 2(3), l-Artikolu 5(5) u l-Artikoli 9, 15 u 16 għandhom japplikaw mid-

data tal-applikazzjoni tad-[Direttiva dwar l-implimentazzjoni tal-ftehim globali dwar l-

allokazzjoni mill-ġdid tad-drittijiet tat-tassazzjoni] jew mill-jum tad-dħul fis-seħħ u tal-effett 

tal-Konvenzjoni Multilaterali, skont liema minnhom tkun l-aktar tard. 

Dan ir-Regolament għandu jorbot fl-intier tiegħu u japplika direttament fl-Istati Membri 

kollha. 

Magħmul fi Brussell, 

 Għall-Kunsill 

 Il-President 

DIKJARAZZJONI FINANZJARJA LEĠIŻLATTIVA 

1. QAFAS TAL-PROPOSTA/TAL-INIZJATTIVA  

 1.1. Titolu tal-proposta/tal-inizjattiva  

 1.2. Qasam/Oqsma ta’ politika  

 1.3. Natura tal-proposta/tal-inizjattiva  

 1.4. Objettiv(i)  

 1.5. Raġunijiet għall-proposta/għall-inizjattiva  

 1.6. Durata u impatt finanzjarju  

 1.7. Mod(i) ta’ ġestjoni ppjanat/i  

2. MIŻURI TA’ ĠESTJONI  

 2.1. Regoli ta’ monitoraġġ u ta’ rapportar  

 2.2. Sistema ta’ ġestjoni u ta’ kontroll  

 2.3. Miżuri għall-prevenzjoni ta’ frodi u ta’ irregolaritajiet  

3. IMPATT FINANZJARJU STMAT TAL-PROPOSTA/TAL-INIZJATTIVA  

 3.1. Intestatura/i tal-qafas finanzjarju pluriennali u l-linja/i baġitarja/i tan-nefqa 

affettwata/i  

 3.2. Impatt stmat fuq in-nefqa  

 3.2.1. Impatt stmat fuq l-approprjazzjonijiet operazzjonali  

 3.2.2. Impatt stmat fuq l-approprjazzjonijiet ta’ natura amministrattiva 

 3.2.3. Kompatibbiltà mal-qafas finanzjarju pluriennali attwali  

 3.3. Impatt stmat fuq id-dħul

DIKJARAZZJONI FINANZJARJA LEĠIŻLATTIVA  

1. QAFAS TAL-PROPOSTA/TAL-INIZJATTIVA  

1.1. Titolu tal-proposta/tal-inizjattiva  

Ir-Regolament tal-Kunsill dwar il-metodi u l-proċedura għat-tqegħid disponibbli tar-

riżorsi proprji bbażati fuq l-iskema għall-iskambju ta’ kwoti tal-emissjonijiet, l-

aġġustament tal-karbonju fil-fruntieri u l-profitti riallokati u dwar il-miżuri biex jiġu 

ssodisfati r-rekwiżiti tal-flus kontanti 

Ir-Regolament tal-Kunsill li jemenda r-Regolament (UE, Euratom) Nru 2021/768 tat-

30 ta’ April 2021 li jistabbilixxi miżuri ta’ implimentazzjoni għas-sistema tar-riżorsi 

proprji tal-Unjoni Ewropea 

1.2. Qasam/Oqsma ta’ politika kkonċernat(i)  

Dħul tal-baġit tal-UE  

1.3. Natura tal-proposta/tal-inizjattiva  

 azzjoni ġdida  

 azzjoni ġdida b’segwitu għal proġett pilota/azzjoni preparatorja19  

 l-estensjoni ta’ azzjoni eżistenti  

 fużjoni jew ridirezzjonar ta’ azzjoni waħda jew aktar lejn azzjoni oħra/ġdida  

1.4. Objettiv(i) 

1.4.1. Objettiv(i) ġenerali 

Dawn il-proposti jsegwu l-Konklużjonijiet tal-Kunsill Ewropew ta’ Lulju 2020 u l-

ftehim interistituzzjonali ta’ Diċembru 202020 dwar pjan direzzjonali biex jiġu 

introdotti biżżejjed riżorsi proprji ġodda bil-għan li jiġi kopert ammont li 

jikkorrispondi għan-nefqa mistennija relatata mal-ħlas lura tal-Istrument tal-Unjoni 

Ewropea għall-Irkupru. Il-proposta hija marbuta mal-proposta COM(2021) 570 final 

li temenda d-Deċiżjoni dwar ir-Riżorsi Proprji, adottata fit-22 ta’ Diċembru 2021. 

Il-proposta se tinkorpora ulterjorment il-prijoritajiet tal-politika tal-UE fin-naħa tad-

dħul tal-baġit tal-UE. 

1.4.2. Objettiv(i) speċifiku/speċifiċi  

Il-proposta COM(2021) 570 final tfittex li tintroduċi tliet riżorsi proprji ġodda:  

(1) Riżorsa proprja ġdida bbażata fuq l-Iskema għall-Iskambju ta’ Kwoti tal-

Emissjonijiet li tkopri l-irkant ta’ kwoti marittimi estiż tagħha u żieda fl-irkant ta’ 

kwoti fl-avjazzjoni u fuq l-Iskema l-ġdida għall-Iskambju ta’ Kwoti tal-Emissjonijiet 

li tkopri t-trasport bit-triq u l-bini; 

                                                 
19 Kif imsemmi fl-Artikolu 58(2)(a) jew (b) tar-Regolament Finanzjarju. 
20 Il-Ftehim Interistituzzjonali tas-16 ta’ Diċembru 2020 bejn il-Parlament Ewropew, il-Kunsill tal-Unjoni 

Ewropea u l-Kummissjoni Ewropea dwar dixxiplina baġitarja, dwar kooperazzjoni f’materji baġitarji u 

dwar ġestjoni finanzjarja tajba, kif ukoll dwar riżorsi proprji ġodda, inkluż pjan direzzjonali lejn l-

introduzzjoni ta’ riżorsi proprji ġodda, ĠU L 433I, 22.12.2020, p. 28. 

(2) Riżorsa proprja ġdida bbażata fuq mekkaniżmu ta’ aġġustament tal-karbonju 

fil-fruntieri; 

(3) Riżorsa proprja ġdida bbażata fuq sehem ta’ profitti ta’ intrapriżi 

multinazzjonali li jiġu riallokati lill-Istati Membri tal-UE fil-kuntest tal-ftehim 

globali dwar it-tassazzjoni internazzjonali (“OECD/G20 IF Pilastru 1”). 

Riżorsi proprji ġodda se jkomplu jallinjaw in-naħa tad-dħul tal-baġit tal-UE mal-

prijoritajiet ta’ politika tal-Unjoni. L-ewwel nett, l-emissjonijiet ma jafu l-ebda 

fruntiera, u għalhekk jiġġustifikaw azzjoni mill-Unjoni, u għalhekk bażi xierqa għar-

riżorsi proprji tal-UE. L-iskambju tal-kwoti tal-emissjonijiet u l-Mekkaniżmu ta’ 

Aġġustament tal-Karbonju fil-Fruntieri huma strumenti għall-UE kollha li jaqdu l-

objettiv komuni ta’ tnaqqis tal-emissjonijiet tal-gassijiet serra bl-inqas spiża 

possibbli, billi jiġi ffissat limitu massimu għall-emissjonijiet u jiġi pprovdut sinjal 

tal-prezz tal-karbonju. It-tieni nett, il-ftehim globali dwar ir-riallokazzjoni tad-

drittijiet tat-tassazzjoni se jiġi implimentat fl-UE filwaqt li jiġu rispettati l-

ispeċifiċitajiet tas-Suq Uniku. B’riżultat ta’ dan, dan ukoll se jikkostitwixxi bażi 

Ewropea għal riżorsa proprja. 

1.4.3. Riżultat(i) u impatt mistennija 

Speċifika l-effetti li l-proposta/l-inizjattiva jenħtieġ li jkollha fuq il-benefiċjarji/il-gruppi fil-mira. 

Riżorsi proprji ġodda jenħtieġ li jiżguraw li n-nefqa mill-baġit tal-Unjoni relatata 

mal-ħlas lura tal-Istrument tal-Unjoni Ewropea għall-Irkupru ma għandhiex twassal 

għal tnaqqis mhux dovut fin-nefqa tal-programm jew fl-istrumenti ta’ investiment 

taħt il-qafas finanzjarju pluriennali. Fl-istess ħin, dawn se jtaffu wkoll iż-żidiet fir-

riżorsa proprja bbażata fuq l-introjtu nazzjonali gross għall-Istati Membri.  

1.4.4. Indikaturi tar-riżultati u tal-impatt  

Speċifika l-indikaturi għall-monitoraġġ tal-implimentazzjoni tal-proposta/tal-inizjattiva. 

Din il-proposta jenħtieġ li tipprovdi l-qafas għal tqegħid għad-dispożizzjoni f’waqtu 

u korrett għall-baġit tal-UE ta’ dħul mill-iskambju ta’ kwoti tal-emissjonijiet u l-

mekkaniżmu ta’ aġġustament tal-karbonju fil-fruntieri. Dan se jinkludi wkoll it-

tqegħid għad-dispożizzjoni tar-riżorsa proprja bbażata fuq is-sehem tal-profitti 

residwi tal-akbar u tal-aktar intrapriżi multinazzjonali profittabbli, riallokati lill-Istati 

Membri tal-UE. 

1.5. Raġunijiet għall-proposta/għall-inizjattiva  

1.5.1. 1.5.1. Rekwiżit(i) li jrid(u) jiġi/u ssodisfat(i) fuq terminu qasir jew twil inkluża 

kronoloġija dettaljata għat-tnedija tal-implimentazzjoni tal-inizjattiva 

Ir-regoli dwar it-tqegħid għad-dispożizzjoni għall-baġit tal-UE jenħtieġ li jiġu 

maqbula fil-ħin sabiex tiġi żgurata l-implimentazzjoni f’waqtha tal-basket il-ġdid tar-

Riżorsi Proprji. 

Il-ftehim interistituzzjonali kien jinkludi skeda ta’ żmien dettaljata għall-

introduzzjoni ta’ riżorsi proprji ġodda. Il-Kummissjoni impenjat ruħha li tagħmel 

proposti dwar riżorsa proprja ġdida sal-2021 bil-ħsieb tal-introduzzjoni tagħhom fl-

2023.  

1.5.2. Valur miżjud tal-involviment tal-UE 

Fil-bidu tal-kriżi bla preċedent tal-COVID-19, il-Kummissjoni ppreżentat pjan ta’ 

rkupru ambizzjuż, innovattiv u eċċezzjonali biex l-Unjoni tiġi stabbilita fit-triq lejn 

irkupru sostenibbli u reżiljenti. L-Istrument tal-Unjoni Ewropea għall-Irkupru 

(NextGenerationEU), li ġie approvat formalment mill-Parlament Ewropew u mill-

Kunsill fl-14 ta’ Diċembru 2020, jimmobilizza sa EUR 750 biljun biex jindirizza l-

ħsara ekonomika u soċjali kkawżata mill-pandemija. Flimkien mal-baġit fit-tul tal-

UE, il-qafas finanzjarju pluriennali, total ta’ EUR 1,8 triljun qed jgħinu biex l-

Ewropa tinbena mill-ġdid wara l-COVID-19. Riżorsi proprji ġodda se jiżguraw il-

kredibbiltà u s-sostenibbiltà tal-pjan ta’ ripagament tal-Istrument tal-Unjoni Ewropea 

għall-Irkupru. 

1.5.3. Tagħlimiet meħuda minn esperjenzi simili fl-imgħoddi 

Dawn il-proposti huma konnessi mal-emenda tad-Deċiżjoni dwar ir-Riżorsi Proprji. 

Flimkien huma jiċċaraw l-interazzjoni bejn id-dispożizzjonijiet dwar ir-Riżorsi 

Proprji u l-atti leġiżlattivi dwar l-iskambju ta’ kwoti tal-emissjonijiet u l-

Mekkaniżmu ta’ Aġġustament tal-Karbonju fil-Fruntieri u l-att leġiżlattiv futur dwar 

l-implimentazzjoni tal-ftehim globali dwar l-allokazzjoni mill-ġdid tad-drittijiet tat-

tassazzjoni.  

1.5.4. Kompatibbiltà mal-Qafas Finanzjarju Pluriennali u sinerġiji possibbli ma’ strumenti 

xierqa oħra 

Dawn il-proposti huma marbuta mar-reviżjoni tar-Regolament Qafas Finanzjarju 

Pluriennali bil-għan li jiżdiedu l-limiti massimi tal-QFP għan-nefqa tal-Fond Soċjali 

għall-Klima u li jinħoloq mekkaniżmu ta’ aġġustament annwali awtomatiku biex 

jagħti lok għal riżorsi proprji ġodda biex jappoġġaw il-ħlas lura ta’ 

NextGenerationEU skont il-Qafas Finanzjarju Pluriennali preżenti. 

1.5.5. Valutazzjoni tal-għażliet differenti ta’ finanzjament disponibbli, inkluż l-ambitu għar-

riallokazzjoni 

Mhux applikabbli. 

1.6. Durata u impatt finanzjarju  

 Proposta/inizjattiva ta’ durata limitata  

–  Proposta /inizjattiva fis-seħħ minn [JJ/XX]SSSS sa [JJ/XX]SSSS  

–  Impatt finanzjarju minn SSSS sa SSSS  

 Proposta/inizjattiva ta’ durata mhux limitata 

– Implimentazzjoni b’perjodu ta’ bidu mill-1/1/2021 sal-31/12/2022, 

– segwita minn operazzjoni fuq skala sħiħa mill-1/1/2023. 

1.7. Mod(i) ta’ ġestjoni ppjanat/i  

 Ġestjoni diretta mill-Kummissjoni 

–  mid-dipartimenti tagħha, inkluż mill-persunal tagħha fid-delegazzjonijiet tal-

Unjoni;  

–  mill-aġenziji eżekuttivi  

 Ġestjoni kondiviża mal-Istati Membri  

 Ġestjoni indiretta billi jiġu fdati kompiti ta’ implimentazzjoni baġitarja: 

–  lill-pajjiżi terzi jew lill-korpi nnominati minnhom; 

–  lill-organizzazzjonijiet internazzjonali u lill-aġenziji tagħhom (iridu jiġu 

speċifikati); 

– lill-BEI u lill-Fond Ewropew tal-Investiment; 

–  lill-korpi msemmija fl-Artikoli 208 u 209 tar-Regolament Finanzjarju; 

–  lill-korpi tal-liġi pubblika; 

–  lill-korpi rregolati mid-dritt privat b’missjoni ta’ servizz pubbliku sa fejn 

jipprovdu garanziji finanzjarji adegwati; 

–  lill-korpi rregolati mil-liġi privata ta’ Stat Membru li jkunu fdati bl-

implimentazzjoni ta’ sħubija pubblika-privata u li jipprovdu garanziji finanzjarji 

adegwati; 

–  lill-persuni fdati bl-implimentazzjoni ta’ azzjonijiet speċifiċi fil-PESK skont it-

Titolu V tat-TUE, u identifikati fl-att bażiku rilevanti. 

– Jekk jiġi indikat iżjed minn mod ta’ ġestjoni wieħed, jekk jogħġbok ipprovdi d-dettalji fit-taqsima 

"Kummenti". 

Kummenti  

Mhux applikabbli

2. MIŻURI TA’ ĠESTJONI  

2.1. Regoli ta’ monitoraġġ u ta’ rapportar  

Speċifika l-frekwenza u l-kundizzjonijiet. 

Id-dispożizzjonijiet għall-monitoraġġ u għar-rapportar fir-rigward tat-tqegħid għad-

dispożizzjoni tar-riżorsi proprji abbażi tal-iskambju ta’ kwoti tal-emissjonijiet, il-

mekkaniżmu ta’ aġġustament tal-karbonju fil-fruntieri u kontribuzzjoni bbażata fuq 

il-profitti residwi tal-akbar u tal-aktar intrapriżi multinazzjonali profittabbli, allokat 

mill-ġdid lill-Istati Membri tal-UE jistgħu jinstabu fil-proposta COM(2022) …. għal 

Regolament tal-Kunsill li jemenda r-Regolament (UE, Euratom) Nru 2021/768 tat-

30 ta’ April 2021 li jistabbilixxi miżuri ta’ implimentazzjoni għas-sistema tar-riżorsi 

proprji tal-Unjoni Ewropea. 

2.2. Sistema ta’ ġestjoni u ta’ kontroll  

2.2.1. Riskju/i identifikat/i  

Ir-riskji potenzjali ewlenin jinkludu: l-istabbiliment żbaljat tar-riżorsi proprji l-ġodda, 

id-dħul żbaljat fil-kontijiet, it-tqegħid għad-dispożizzjoni tard tar-riżorsa, u l-iżbalji 

kontabilistiċi. 

2.2.2. Tagħrif dwar is-sistema ta’ kontroll intern li ġiet stabbilita 

Il-metodi ta’ kontroll huma previsti fil-proposta li tinkludi wkoll dispożizzjonijiet 

speċifiċi dwar il-kontroll u s-superviżjoni u r-rekwiżiti ta’ rapportar rilevanti. 

2.2.3. Stima tal-kostijiet u tal-benefiċċji tal-kontrolli u valutazzjoni tal-livell mistenni ta’ 

riskju ta’ errur  

L-interessi finanzjarji tal-Unjoni jenħtieġ li jiġu protetti permezz ta’ miżuri 

proporzjonati, inkluż il-prevenzjoni, l-individwazzjoni u l-investigazzjoni ta’ 

irregolaritajiet, l-irkupru ta’ fondi mitlufa, dawk imħallsa ħażin jew użati ħażin u, 

fejn adattat, penali amministrattivi u finanzjarji implimentati mill-awtoritajiet 

nazzjonali u mis-Servizzi tal-Kummissjoni Ewropea. 

2.3. Miżuri għall-prevenzjoni ta’ frodi u ta’ irregolaritajiet  

Speċifika l-miżuri ta’ prevenzjoni u ta’ protezzjoni eżistenti jew previsti. 

Id-dispożizzjonijiet dwar il-kontroll u s-superviżjoni għall-kalkolu tar-riżorsi proprji 

l-ġodda huma inklużi f’COM(2022) ….. għal Regolament tal-Kunsill li jemenda r-

Regolament (UE, Euratom) Nru 2021/768 tat-30 ta’ April 2021 fir-rigward tal-

implimentazzjoni ta’ miżuri għal riżorsi proprji ġodda tal-Unjoni Ewropea u 

leġiżlazzjoni settorjali rilevanti għal kull waħda mir-riżorsi proprji proposti l-ġodda 

3.  IMPATT FINANZJARJU STMAT TAL-PROPOSTA/TAL-INIZJATTIVA  

3.1. Intestatura/i tal-qafas finanzjarju pluriennali u l-linja/i baġitarja/i tan-nefqa 

affettwata/i  

 Linji baġitarji eżistenti  

Skont l-ordni tal-intestaturi tal-qafas finanzjarju pluriennali u tal-linji baġitarji. 

Intestatura 

tal-qafas 

finanzjarju 

pluriennali 

Linja baġitarja Tip ta’  
nefqa 

Kontribuzzjoni  

Numru   
 

Diff./Mh

ux 

diff.21 

mill-

pajjiżi tal-

EFTA22 

 

mill-pajjiżi 

kandidati23 

 

minn 

pajjiżi 

terzi 

skont it-tifsira tal-

Artikolu 21(2)(b) 
tar-Regolament 

Finanzjarju  

7 

 

20 01 02 01 

 

Mhux 

diff. 
LE LE LE LE 

                                                 
21 Diff. = Approprjazzjonijiet differenzjati / Mhux diff. = Approprjazzjonijiet mhux differenzjati. 
22 EFTA: Assoċjazzjoni Ewropea tal-Kummerċ Ħieles.  
23 Pajjiżi kandidati u, meta jkun applikabbli, pajjiżi kandidati potenzjali mill-Balkani tal-Punent. 

3.2.  Impatt finanzjarju stmat tal-proposta fuq l-approprjazzjonijiet  

3.2.1 Sommarju tal-impatt stmat fuq l-approprjazzjonijiet operazzjonali  

–  Il-proposta/l-inizjattiva ma teħtieġx l-użu ta’ approprjazzjonijiet operazzjonali  

–  Il-proposta/l-inizjattiva teħtieġ l-użu ta’ approprjazzjonijiet operazzjonali, kif spjegat hawn taħt: 

 

Intestatura tal-qafas finanzjarju  
pluriennali  

7 "Nefqa amministrattiva" 

miljuni ta’ EUR (għal tliet pożizzjonijiet deċimali) 

 
  Sena  

2023 

Sena  
2024 

Sena  
2025 

Sena  
2026 

Sena  
2027 

TOTAL 

DĠ: BUDG 

 Riżorsi umani  0,157 0,471 0,628 0,785 1,57 3,611 

 Nefqa amministrattiva oħra        

TOTAL TAD-DĠ BUDG Approprjazzjonijiet  0,157 0,471 0,628 0,785 1,57 3,611 

 

 
  Sena  

2023 

Sena  
2024 

Sena  
2025 

Sena  
2026 

Sena  
2027 

TOTAL 

DĠ: CLIMA 

 Riżorsi umani  0,157 0,157 0,157 0,157 0,157 0,785 

 Nefqa amministrattiva oħra        

TOTAL TAD-DĠ CLIMA Approprjazzjonijiet  0,157 0,157 0,157 0,157 0,157 0,785 

  Sena  

2023 

Sena  
2024 

Sena  
2025 

Sena  
2026 

Sena  
2027 

TOTAL 

DĠ: TAXUD 

 Riżorsi umani  0 0,043 0,043 0,043 0,043 0,17 

 Nefqa amministrattiva oħra        

TOTAL TAD-DĠ TAXUD Approprjazzjonijiet  0 0,043 0,043 0,043 0,043 0,17 

 

TOTAL tal-approprjazzjonijiet  
skont l-INTESTATURA 7  

tal-qafas finanzjarju pluriennali  

(Total ta’ impenji = Total 

ta’ pagamenti) 0,314 0,672 0,829 0,986 1,177 4,572 

miljuni ta’ EUR (aġġustati ’l fuq għal tliet pożizzjonijiet deċimali) 

 
  Sena  

2023 

Sena  
2024 

Sena  
2025 

Sena  
2026 

Sena  
2027 

TOTAL 

TOTAL tal-approprjazzjonijiet  

skont l-INTESTATURI 1 sa 7  
tal-qafas finanzjarju pluriennali  

Impenji 0,314 0,672 0,829 0,986 1,177 4,572 

Pagamenti 0,314 0,672 0,829 0,986 1,177 4,572 

3.2.2 Sommarju tal-impatt stmat fuq l-approprjazzjonijiet amministrattivi  

–  Il-proposta/l-inizjattiva ma teħtieġx l-użu ta’ approprjazzjonijiet ta’ natura 

amministrattiva  

–  Il-proposta/l-inizjattiva teħtieġ l-użu ta’ approprjazzjonijiet ta’ natura 

amministrattiva, kif spjegat hawn taħt: 

miljuni ta’ EUR (aġġustati ’l fuq għal tliet pożizzjonijiet deċimali) 

 Sena  
2023 

Sena  
2024 

Sena  
2025 

Sena  
2026 

Sena  
2027 

TOTAL 

 

INTESTATURA 7  
tal-qafas finanzjarju 

pluriennali 

      

Riżorsi umani  0,314 0,672 0,829 0,986 1,177 4,572 

Nefqa amministrattiva 

oħra  
      

Subtotal tal-

INTESTATURA 7  
tal-qafas finanzjarju 

pluriennali  

0,314 0,672 0,829 0,986 1,177 4,572 

 

Barra mill-
INTESTATURA

 724  
of the multiannual 

financial framework  

 

      

Riżorsi umani        

Nefqa oħra  
ta’ natura amministrattiva 

      

Subtotal  
barra mill-

INTESTATURA
 7  

tal-qafas finanzjarju 

pluriennali  

      

 

TOTAL 0,314 0,672 0,829 0,986 1,177 4,572 

L-approprjazzjonijiet meħtieġa għar-riżorsi umani u għal nefqa oħra ta’ natura amministrattiva se jiġu koperti mill-

approprjazzjonijiet tad-DĠ li diġà jkunu assenjati għall-ġestjoni tal-azzjoni u/jew li diġà jkunu ġew riassenjati fid-DĠ, 

flimkien, jekk ikun meħtieġ, ma’ kwalunkwe allokazzjoni addizzjonali li tista’ tingħata lid-DĠ tal-ġestjoni skont il-proċedura 

annwali ta’ allokazzjoni u fid-dawl tal-limitazzjonijiet baġitarji. 

                                                 
24 Assistenza teknika u/jew amministrattiva u nefqa ta’ appoġġ għall-implimentazzjoni ta’ programmi 

u/jew ta’ azzjonijiet tal-UE (li qabel kienu l-linji “BA”), riċerka indiretta u riċerka diretta. 

3.2.2.1 Rekwiżiti stmati ta’ riżorsi umani  

–  Il-proposta/l-inizjattiva ma teħtieġx l-użu ta’ riżorsi umani.  

–  Il-proposta/l-inizjattiva teħtieġ l-użu ta’ riżorsi umani, kif spjegat hawn taħt: 

L-istima trid tiġi espressa f’unitajiet ekwivalenti għall-full-time 

 
Sena  
2023 

Sena  
2024 

Sena  

2025 

Sena 

 2026 

Sena  

2027 

 Pożizzjonijiet fil-pjan ta’ stabbiliment (uffiċjali u persunal temporanju) 

20 01 02 01 (Kwartieri Ġenerali u Uffiċċji 

tar-Rappreżentanza tal-Kummissjoni) 
2 4 5 6 11 

20 01 02 03 (Delegazzjonijiet)      

01 01 01 01 (Riċerka indiretta)      

 01 01 01 11 (Riċerka diretta)      

Linji baġitarji oħra (speċifika)      

 Persunal estern (f’Unità Ekwivalenti għall-Full-Time: FTE)25 

 

20 02 01 (AC, END, INT mill-“pakkett 

globali”) 
 0,5 0,5 0,5 0,5 

20 02 03 (AC, AL, END, INT u JPD fid-delegazzjonijiet)      

XX 01 xx yy zz  26 

 

– fil-Kwartieri Ġenerali 

 
     

– fid-delegazzjonijiet       

01 01 01 02 (AC, END, INT - Riċerka 

indiretta) 
     

 01 01 01 12 (AC, END, INT – Riċerka diretta)      

Linji baġitarji oħra (speċifika)      

TOTAL 2 4,5 5,5 6,5 11,5 

XX huwa l-qasam ta’ politika jew it-titolu baġitarju kkonċernat. 

Ir-riżorsi umani meħtieġa se jiġu koperti mill-persunal tad-DĠ li diġà jkun assenjat għall-ġestjoni tal-azzjoni 

u/jew li diġà jkun ġie riassenjat fid-DĠ, flimkien, jekk ikun meħtieġ, ma’ kwalunkwe allokazzjoni addizzjonali li 

tista’ tingħata lid-DĠ tal-ġestjoni skont il-proċedura annwali ta’ allokazzjoni u fid-dawl tal-limitazzjonijiet 

baġitarji. 

Deskrizzjoni tal-kompiti li jridu jitwettqu: 

Uffiċjali u persunal temporanju Ir-riżorsi proprji l-ġodda jeħtieġu persunal addizzjonali għall-finijiet ta’ tbassir, 

spezzjoni u bbaġitjar fid-DĠ BUDG, u kariga addizzjonali għall-implimentazzjoni u t-

tħejjija tad-DĠ CLIMA. 

Persunal estern Għall-finijiet ta’ kontroll, huwa meħtieġ ukoll persunal addizzjonali fid-DĠ TAXUD. 

                                                 
25 AC = Persunal bil-Kuntratt; AL = Persunal Lokali; END = Espert Nazzjonali Sekondat; INT = persunal 

tal-aġenziji; JPD = Professjonisti Subalterni f’Delegazzjonijiet.  
26 Sottolimitu għall-persunal estern kopert minn approprjazzjonijiet operazzjonali (li qabel kienu l-linji 

“BA”). 

3.2.3. Kompatibbiltà mal-qafas finanzjarju pluriennali attwali  

Il-proposta/l-inizjattiva: 

–  tista’ tiġi ffinanzjata kompletament permezz ta’ riallokazzjoni fl-intestatura 

rilevanti tal-Qafas Finanzjarju Pluriennali (il-QFP). 

–  teħtieġ l-użu tal-marġni mhux allokat taħt l-intestatura rilevanti tal-QFP u/jew 

l-użu tal-istrumenti speċjali ddefiniti fir-Regolament dwar il-QFP. 

–  teħtieġ reviżjoni tal-QFP. Kontribuzzjonijiet ta’ partijiet terzi  

3.3. Impatt stmat fuq id-dħul  

–  Il-proposta/l-inizjattiva ma għandha l-ebda impatt finanzjarju fuq id-dħul. 

–  Il-proposta/l-inizjattiva għandha l-impatt finanzjarju li ġej: 

–  fuq ir-riżorsi proprji  

–  fuq dħul ieħor 

– indika jekk id-dħul hux assenjat għal-linji tan-nefqa   

     EUR biljuni (prezzijiet tal-2018) 

Linja baġitarja 

tad-dħul: 

Approprjazzjo

nijiet 

disponibbli 

għas-sena 

finanzjarja 

kurrenti 

Impatt tal-proposta/tal-inizjattiva27 

Sena  
2023 

Sena  
2024 

Sena  
2025 

Sena  
2026 

Sena  
2027 

Riżorsi Proprji 

bbażati fuq l-ETS 
 4,2 3,0 3,6 13,1 14,4 

Riżorsi Proprji 

bbażati fuq is-

CBAM 

 - - - - - 

OECD/G20 

Riżorsa Proprja 

bbażata fuq l-

Ewwel Pilastru 

 - -  2,5 sa 4,0 2,5 sa 4,0 

Għal dħul assenjat, speċifika l-linja/i baġitarja/i tan-nefqa affettwata/i. 

Mhux applikabbli. 

Rimarki oħra (eż. il-metodu/il-formula li ntużaw biex jiġi kkalkolat l-impatt fuq id-dħul jew 

kwalunkwe informazzjoni oħra). 

L-ebda riżorsa proprja ma jista’ jkollha impatt fuq il-kontribuzzjoni tal-ING. Il-

kalkoli huma konsistenti mal-valutazzjonijiet tal-impatt settorjali, fejn applikabbli. 

 

 

                                                 
27 Fir-rigward tar-riżorsi proprji tradizzjonali (id-dazji doganali, l-imposti fuq iz-zokkor), l-ammonti 

indikati jridu jkunu ammonti netti, jiġifieri ammonti grossi wara t-tnaqqis ta’ 20 % għall-kostijiet tal-

ġbir. 

